
~ HETITA'ITA
Yoni 'ina he'ita'ita Yesu 'oinega
Yoni tauna Yesu tetelina weyahina
'ipaipaihowa, 'oinega 'ana 'alehao sitoeya ta
bwanabwana sanina Patimo 'oina silaguya, ta
nobwa Sabatiya 'i'ahwa'ahwanoi Yaluyaluwa
Tabuna 'ina waiwaiyega, ta Yesu sanapu Yehoba
loinega 'ihe'iteya ginaulaedi 'abwa silatuma
bale'uwa weyahidi. Coinega Yesu 'ihe'ita 'ina
anelose 'oina ma tauna 'itetela baleya Yoni 'oina,
ta Yoni 'ilelediya buki bewa 'alona.

Cebe he'ale
1 Buki bewa 'oina Yesu Keliso 'ina he'ita
tetelina. Yehoba 'i'ebwaeya ma 'abehega Yesu

'ihe'itae 'ina topaihowao 'oidiya, ma sisanapu
to'aha nata 'ilatu.

He'itaina bewa Yesu Keliso 'ina anelose
'ithetuneya, ma 'abehega Yoni 'oina 'thepwaila.

2 Yoniina Yesu 'ina 'ali'e 'aigeda, ma gin-
aulaedi 'i'ita pwaidiya mabwaiyana, 'oinega
'ilagu latuweya, beno Yehoba 'ina gwae, ma wete
Yesu Keliso 'ina tetela.

3 Wayaliyaya 'owa tohasilanaina ma 'omi to-
hesagoha, 'eguma gwae bewa wahesagohe ma
wamuliye, weyahina ginaulaedi 'thepwailediya
'abwa nata silatu.

4 Taugu Yoni 'imi leta yaleleyawa 'omi boda
hekalesiya tupwa sebeni Esiya 'alona. Helau ma
nuwadaumwala 'oimiya Yehoba 'oinega, wete
yaluyaluwa sebeni 'oidiyega, wete Yesu Keliso

'oinega. Tauna Yehoba mwalo hene, ta tuta bewa,
eema tuta 'inaonaoma 'oidiya 'imiyamiya, ma
yaluyaluwaedi sebeni taudi Yehoba 'ina waga-
hata wasawasaina matana simiyamiya.

5> Yesu Keliso tauna tohepwaila moisa, ma
wete tauna 'amasega 'itoholo nugeta, ta

bale'u 'ana toloinao 'idi kini. _Yesu tauna
'i'atemuyamuyaegita, 'ida puiyao bweyahinega

'ideulidiya.

6 Coinega 'ihegogonegita ma 'abehega
tahetoloina ma tapwaoli Tamana Yehoba 'oina.
Yesuina tauna 'ina wasawasa ta 'ina waiwai
miyamiya hatayadi. Emeni.

7 Ma wal'ita 'abwa tauna galewega 'isuluma
yaloha 'oinega, ma tomota mabwaiyadi eema
taudi mwalo 'ana tobadiyao 'abwa si'ita, ma
tomiya bale'u mabwaiyadi 'abwa sinuwagala,
ma matana sidou. Gide. Emeni.

8 Cida Bada 'igwae, “Taugu 'ebe hegaina ma

'ebe losaloha.” Tauna Yehobaina tohewaiwai
moisa, mwalo hene, ta tuta bewa, eema tuta

sinaonaoma 'oidiya 'imiyamiya.

Keliso 'ana 'ita.

9 Taugu tasimiu Yoni. = Taheboda 'aigeda
pwaiya Yesu ba'idada, ta 'ina 'ebeloina 'alona
'omima taugu tahe'alama'i'itanegita, muyamuya
ma mwau 'oidiya. Taugu mwalo sipaigauwa
ma silagugauwa bwanabwana Patimo 'oina,
weyahina yaguguya Yehoba 'ina gwae ma Yesu
'ina tetela.

10 Bewa 'oina 'ida Badaina 'ina sabwelo 'oina
Yaluyaluwa Tabuna yalotohoya 'oiguwa, ma

'oinega 'enana 'aigeda madouna gide yoguli yah-
esagoheya, 'igwaegwae gwahuguwa, 'ilolohatoto,

Hjgwaeya, “Ginauledi 'abwa 'u'itadi weyahidi
luleledi buki 'oina, ma bukiina 'uhetune boda
hekalesiya sebeni 'oidiya, beno Epeso, ma
Simulina, ma Peligamo, ma Tayataila, ma
Salidisa, ma Piladelipiya, ma wete Leodisiya
'oina.”

12 Eeta yatoholo lohihila ma 'abehega ya'ita
tauna taiya 'oiguwa 'igwaegwae. Nage 'oina
mayale sebeni ya'itediya, goula 'oinega sipai-
howediya.

13 Ma gamwagamwanidiya 'aigeda ya'iteya,
'ana 'ita gide tuwa loheya, 'ana 'ale'o 'ahalanega
ma 'idobi 'ahena, ta lumalumana 'ana gadiwana
goula.

14 Ma debana wa'ewa'e'e hedada, gide 'ahole

15 Ma 'ahena gide tuwa pwawati 'ehauna siga-
budiya sinamanamala, ma 'enana 'ana hesagoha
gide tuwa we'aha madoudi sidaudau,

16 ma wete 'ipwala sebeni 'ina 'ebeulega 'i'abi
hanehediya, ma wete 'ahwanega 'elepa 'aleha
mamata tupwa luwaluwaina 'ilatulatu, ma man-
ina gide tuwa sinala 'ina ganinisa 'asudiladila.

17 Ya'iteya ma 'ahena yabe'uwa gide tuwa
ya'amasa. Coinega nima 'ebeulanega 'oiguwa
'i'abiya ma 'igwaeya, “Sahena 'umatamatauta,
weyahina taugu 'ebe hegaina ma 'ebe losaloha.

18 Mayawasigu yamiyamiya. Mwalo ya'amasa,
ma 'u'ita taugu yamiyamiya ta geya'abwa
yagumwagumwala. Eeta nimaguwa 'amasa ma
Bwebweso 'adi kihi ma sowasowahigu yaso'edi.

19 Causala. Ginaulaedi bewa 'u'itediya 'uleledi.
Cebe'ita beno tuta bewa weyahina, ma wete tuta
'inaonaoma weyahidi.

20 Bewa 'ipwala sebeniyedi nimagu 'ebeulega,
wete mayale sebeniyedi 'adi nuwasabwalena
dahwadahwanidi 'oiuwa, 'oinega ya'abi
he'asilala. Cipwala sebeniyedi, beno anelose
sebeni, taudi hekalesiyao sebeniyedi weyahidi,
wete mayale sebeniyedi beno taudi boda
hekalesiya sebeni.”

2

MeEpeso 'idi leta.

1 Aneloseina totapwalolowedi Epeso 'oina
'i'ita'itayahidi 'ina leta 'ulele meEpesowedi
weyahidi, ma 'ugwae: Tetela bewa 'itauyama
tauna 'ipwalaedi sebeni nima 'ebeulanega 'i'abi
yahidiya, ma mayale sebeni gamwagamwanidiya
litautauya. Tauna bewa 'ina hepwaila 'oimiya,
ligwaeya,

2 “Yasanapu pwaiya 'abehega 'imi paihowa
madounega, ma 'imi 'alama'i'ita 'oidiyega wa-
hewaiwaiya, ta togala geya nuwami, 'oinega
'agu tohepwaila 'abo'abowedi watohodiya ta 'idi
labowedi walobediya ta wa'abi latuhediya.

3 Ma wete 'alama'i'ita sanigu weyahina
wasanapuya, eeta pathowa mwaudi ta madoudi
loidiyega geya wada we'a.

4 “Ma hesi ginaula 'aigeda 'oimiya ya'iteya
geya bwebwe'ana, beno mwalo 'imi helau
bwebwe'ana 'oiguwa walolaguwa.

5> Mwalo bwebwe'ami, ma wanuwatuhu ta'eha
'loinega wabe'uwa, 'oinega wanuwabui hila ma
wapaihowa bwebwe'ana, gide mwalo. Ma
'eguma 'abwa geya wanuwabui, nata yatauyawa
'oimiya ma 'imi mayale 'oimiyega ya'ewa yahule.

6 “Ma yasanapuya 'abehega ginaula 'aigeda
bwebwe'ana 'oimiya, beno Nikoleitanio mumu-
gadi walogwahateya, taugu wete gide.

7 “Ceguma taiya ‘'oimiyega matenana,
'ithesagohe Yaluyaluwa Tabuna 'ina gwae
tohekalesiyao 'oidiya. Ma 'eguma taiya 'oimiyega
'ithewaiwali, 'oina yatagwala ma yawasida 'ana
laiwe huwaina 'i'ai, 'aiweina Yehoba 'ina tanoha
litotoholo.”

MeSimulina 'idi leta.

8 Aneloseina totapwalolowedi Simulina 'oina
'I'ita'itayahidi 'ina leta ‘'ulele meSimulina
weyahidi ma 'ugwae: Tetela bewa 'itauyama
tauna 'ebe hegaina ta 'ebe losaloha 'oinega, tauna
'i'amasa pwaiya ta 'itoholo hila ta mayawasina
'imiyamiya. Tauna bewa 'ina hepwaila 'oimiya
ligwaeya,

9 “Yasanapuya 'atemuyamuyaimi beno
'omi towewelohe, ma hesi wanuwatuhuyahi
labehega 'omi ma'imi wasawasa ma wete
yasanapu pwaiya 'abehega tupwadi Seitani 'ina
bodao si'ahwa'ahwa galagalaegomi, ma sigwae
'abehega taudi meYudiya; ma geya. Taudi hesi
tuwa Seitani 'ina bodao.

10 “Ta geya'abwa wamatamatauta 'eguma to
ginaula 'oina muya waloba. Wanuwatuhuyahi
labehega 'abwa Seitani 'itohogomi, ma tupwami

sipaigomi, ma deliya silagugami, ma hesi 'ami
mwauwedi sabwelo nima luwaluwa weyahidi.

“Ma watoholo pa'ala 'ana siga 'amasa,
ma 'oinega yawasimi miyamiya hatayaina
ya'ebwaegomi.

11 “Ceguma taiya 'oimiyega matenana
Yaluyaluwa Tabuna 'ina gwae tohekalesiyao
loidiya 'ihesagohe. Ma wete 'omi taiyawedi
'eguma Seitani wahewaiwai sineya, geya'abwa
'amasa heluwena 'igihegihe galegomi.”

MePeligamo 'idi leta.

12 Aneloseina totapwalolowedi Peligamo 'oina
'I'ita'itayahidi 'ina leta 'ulele mePeligamowedi
weyahidi, ma 'ugwae: Tetela bewa 'itauyama
tauna ma'ina 'elepa 'aleha mamata tupwa
luwaluwaina 'oinega. Tauna bewa 'ina hepwaila
'oimiya 'igwaeya,

13 “Tupwaina 'oina wamiyamiya beno yasana-
puya, beno Seitani 'ina 'ebeloina. Ma hesi
wahemisa bwaibwainigau, weyahina geya wada
uhalegauwa. Mwalo Seitani 'ina tupwaina 'oina
laigeda 'agu tohepwaila moisa silohe'amasiya,
sanina Anitipasa, ma tuwa wa'abiyahigauwa
pa'alina.

14 “Eema mumugami tupwana weyahina geya
yayaliyaya, weyahina tupwami Balami 'ina
he'itao wamulimuliyedi. Ta 'ina he'itaowedi
mwalo Balaki 'imuliyediya, ta melsileli mumuga
galana 'ihe'itediya, beno dimwa sihemisaeya,
ta 'ana si'ebwaeya, ta to'eheleyedi 'e'ahaiina
si'aiya, ta wete silogwaliya.

15 “Ma wete 'aigeda ginaula geya bwebwe'ana,
beno tupwami Nikoleitanio 'idi he'ita
wamulimuliyedi.

16 Coinega tuta bewa mumuga galadiyedi
loidiyega wanuwabui. Ma 'eguma geya, tuta
'I'luna 'oina ma yatauyawa, yalo'alehegomi
'elepa 'alehaina 'ahwaguwega 'ilatulatu 'oinega.

17 “Ceguma taiya ‘'oimiyega matenana,
Yaluyaluwa Tabuna 'ina gwae 'ihesagohe. Ma
'leguma 'omi taiyawedi Seitani wahewaiwai
sineya 'e'ahai dahwadahwaina ya'ebwaegomi.
Ta wete 'aigeda 'aigeda 'oina yaheguyai da'ule
wa'ewa'e'edi, ta da'uleyedi 'oidiya sanimiyedi
simiyamiya 'ehaudi, beno geya 'eta taiya
sawasawahina ma 'isanapudi, beno namo tauna
to'ewaina 'isanasanapu.”

MeTayataila 'idi leta.

18 Aneloseina totapwalolowedi Tayataila
'oina 'i'ita'itayahidi 'ina leta 'ulele meTayataila
weyahidi, ma 'ugwae: Tetela bewa 'itauyama
Yehoba Natuna 'oinega, tauna matana 'adi 'ita
gide tuwa 'aiwe 'ininininima, ma wete 'ahena
namanamalidi gide pwawati hauhauna sigabuya.

19 Tauna bewa 'ina hepwaila 'oimiya 'igwaeya,

“Cimi paihowao yasanapu pwaidiya, 'imi helau
ta 'imi hemisa ta 'imi paihowa ta 'imi 'alama'i'ita,
ma yasanasanapugomi tuta bewa 'imi paihowa
bwebwe'ana hedade, ma mwalo tupwana.

20 “Ma hesi bewa 'oina ginaula 'aigeda
weyahina geya yayaliyaya, weyahina Yesibeli
'oina watagwala, tauna wahineina 'ihesaniyeya
labehega tauna 'aigeda Yehoba 'ana tohepwaila;

ma geya. Ma hesi wahineina 'igu topaihowao
lilisidiya logwali ma da'ule 'oidiyega, weyahina
da'uleina sihemiseya, ta 'ana si'ebwaeya, ta
to'eheleyedi si'aiya.

21 Ma wahineina 'ina tuta ya'ebwae pwaiya ma
labehega 'ina puiyedi 'oidiyega 'ida nuwabui, ma
hesi genuwana ma 'ina logwali 'illogwahate.

22 “Coinega 'abwa lohala ya'ebwae, ma
'eguma taiyawedi ma'iyanao silologwali, mwau
madouna siloba, 'eguma 'idi paihowa galadiyedi
geya 'oidiyega sinuwabui.

23Ma wete natunao yalohe'amasidi, ma 'oinega
boda hekalesiyao mabwaiyadi sisanapu 'abehega
taugu tomota mabwaiyadi 'idi nuwatuhu
latediya mabwaiyana 'ana tosanapu, ma wete
mabwaiyami 'oimiya yahemaisa to'aha gide 'imi
paihowao, nuwana bwebwe'adi, bo galadi.

24 “Ma 'omi meTayataila, 'eguma mumuga
galana bewa geya wamuliyedi, ma Seitani 'ina
nuwatuhu solasola geya wasanapudi, geya'abwa
wete 'aha'ahala mwauna ya'ebwaegomi.

25 Tuwa ma'imi hemisa watoholopa'ala 'ana
siga yahilama.

26-27 “Ma wete 'eguma taiyewedi 'omi Sei-
tani wahewaiwai sineya, ta 'igu paihowaina
tuwa wapaipaihowa ta 'ana siga 'ebelosaloha
'loina, loina ya'ebwaegomi ma tupwa mab-
waiyadi waloinaedi, gidemusa Tamagu loina
'i'ebwaegauwa. Ma 'imi loinaina waiwaina
'oinega 'abwa waloina tomota 'oidiya, tuwa gide
pwawatiyega walata ta'ahu'ahu pisalidi.

28 Ma wete 'ipwala tomodaba ya'ebwaegomi.

29 “Ceguma taiya 'oimiyega matenana,
Yaluyaluwa Tabuna 'ina gwae hekalesiyao
loidiya 'ithesagohe.”

3

MeSalidisa 'idi leta.

1 Aneloseina totapwalolowedi Salidisa 'oina
'i'ita'itayahidi, 'ina leta 'ulele meSalidisa
weyahidi, ma 'ugwae: Wasa bewa 'itauyama
loheyaina 'oinega, tauna loheyaina Yehoba
Yaluyaluwana sebeni ma wete 'ipwala sebeni
'loina simiyamiya. Tauna bewa 'ina hepwaila
'oimiya 'igwaeya,

“Cimi paihowao yasanapu pwaidiya, ta
tetelimi yahesagoheya 'abehega mayawasimi
wamiyamiya, ma geya, weyahina yaluyaluwami
bo'i si'amasa.

2 “Coinega 'eno'enowega watoholo ma to'aha
'I'luna 'oimiya 'imiyamiya wagihemadou, ma
sahena mabwaiyana si'ama'amasa. Yasanapuya
'imi paihowao Yehoba matana tupwana geya

dumwaludi. o o )
3 Ma mwalo he'itaina sihe'itegomiya ta wa-

hesagoheya, sowasowana wanuwatuhuyahi ma
wanuwahila eema wamuliya bwaibwaini. Ma
'leguma geya 'enowega wada toholowa, 'abwa
loimiya yatauyawa ma yalohe'ate yohogomi
gidemusa toyagaha, ta geya wasanapu tolahisa
yalatuwa.

4 “Ma tupwami meSalidisa 'ami 'ale'o geya
wabailidi, 'abwa 'omi ba'idagwao tatauya
mahemahetena ma'ada 'ale'o wa'ewa'e'ena,
weyahina 'omi 'illobwainegomiya.

> “Gidemusa tuwa 'omi taiyawedi wahewai-
wali, 'omi wete 'ami 'ale'o wa'ewa'e'edi wa'otedi,
ma geya'abwa sanimi yawasi bukina 'oinega
yale'wale'wa yahule, ma hesi sanimiyedi 'abwa
ya'inanadi Tamagu ta 'ina aneloseyao 'oidiya,
labehega 'omi 'igu boda.

6 “Ceguma taiya ‘'oimiyega matenana,
Yaluyaluwa Tabuna 'ina gwae boda hekalesiyao
loidiya 'ihesagohe.”

MePiladelipiya 'idi leta.

7 Aneloseina totapwalolowedi Piladelipiya
'oina 'I'ita'itayahidi 'ina leta 'ulele
mePiladelipiya weyahidi ma 'ugwae: Tetela bewa
'itauyama tauna bwebwe'ana ma dumwaluna
'oinega, ma wete tauna nimana kihiina mwalo
Debida 'ina 'ebeso'eina 'i'abi'abiyahi, ma 'eguma
lahwa'eda 'iso'e, geya 'eta talya sawasawahina
ma 'igudu, ma wete 'eguma 'igudu, geya 'eta
taiya sawasawahina ma 'iso'e.

8 Tauna bewa 'ihepwaila 'oimiya, 'igwaeya,

“Cimi paihowao yasanapu pwaidiya, ma wete
yasanasanapu 'imi waiwai tupwana 'imiyamiya,
weyahina 'igu he'itao wamuliyediya, ma wete
sanigu geya wauhale. Coinega 'ahwa'eda yaso'e
pwaiya weyahimi, ta geya 'aigeda taiya sawa-
sawahina ma 'igudu.

9 “Moisa taudi Tomudulele 'ina bodao si'abowa
ta sigwae 'abehega taudi meYudiya, ma geya.
Cabwa yaloinaedi ma sinaoma matamiya ma
si'etuluha, ma 'ane mabwaiyadi sisanapu
labehega 'omi ya'atemuya muyaegomiya.

10 “Ma 'abwa tuta mwau 'ilatu bale'uwa,
ma tomota mabwaiyadi 'itohodi, ma hesi
'omi mwauina 'oina ya'itayahigemi, weyahina
'igu gwae wahematamataneya, ma weyahigu
wa'alama'i'ita.

11 “Cabwa yatauyawa, ma to'aha gide 'oimiya
'imiyamiya, wa'abiyahi momosidi ma geya'abwa
taiya maisaina 'oimiyega 'i'ewa'ewa yahule.

12 Ma 'eguma 'oimiyega taiya 'ihewaiwali,
yaloinae ma 'ihelogidi Yehoba 'ina Hada He'asisi
weyahina, ma geya'abwa wete 'i'ebe'ebesine, ma
'oimiya Yehoba sanina 'abwa yalele, ma wete
Yehoba 'ina 'asa sanina yalele, beno Yelusalema
hauhaunaina, 'abwa galewega 'isuluma 'igu
Yehoba 'oinega. Ma wete 'oimiya sanigu
hauhauna yalele.

13 “Ceguma 'oimiyega taiya matenana
Yaluyaluwa Tabuna 'ina gwae boda hekalesiyao
loidiya 'ihesagohe.”

MelLeodisiya 'idi leta.

14 Aneloseina totapwalolowedi Leodisiya 'oina
'i'ita'itayahidi, 'ina leta 'ulele meLeodisiya
weyahidi, ma 'ugwae: Tetela bewa 'itauyama
Todumwalu 'oinega, tauna Tohepwaila moisa,
ma wete tauna Yehoba 'ina paihowao lamuna
'ina hepwaila 'oimiya 'igwaeya,

15 “Cimi paihowao yasanapudiya 'abehega
geya yahiyahi nuwana gogai. Nuwanuwagu
tupwa 'aigeda 'oina wamiya,

16 ma hesi 'omi tuwa gamwagamwana, geya
yahiyahi nuwana gogai 'idi tupwa wamiyamiya,
ma 'ane 'ahwaguwega ya'esoha latuwegomi.

17 “Ma 'omi wagwae, ‘Taugu tohewasawasa
ta ginaula mabwaiyadi sawasawahigu,” ma geya
wasanapu 'abehega 'omi tuwa towewelohe, ma
hesi nuwagalagalaimi, ma wete matagibugibuimi
ma bugebugewami.

18 Eeta  yahenuwa laguwegomi ma
loiguwega goula moisa wagimwane ma 'ane
wahewasawasa, ma wete 'ale'o wa'ewa'e'edi
wagimwanedi, ma wa'otedi. Geya'abwa
mabubugewami watautauya. Wete mulamula
wagimwane ma matamiya walagu, ma matami
'ilotayahala.

19 “Ma wanuwatuhuyahi 'abehega taiyawedi
'lomi ya'atemuya muyaegomi, gwae pa'alinega
ma loinega yagihe dumwaluwegomi. Coinega
wahewaiwai ma 'imi puiyega wanuwabui.

20 “Ma wal'ita, taugu 'imi 'ahwa'eda 'oina yato-
toholo ma yaulaula'e'e. Ma 'eguma taiya 'owa
'enagu 'uhesagohe ma 'ahwa 'uso'e, 'ino hada
yaluhu ma 'owa ma taugu tahe'iya'iyagu, ma
'owa ba'idagu ta'ai mahemahetena.

21 “Ma 'eguma 'oimiyega taiya 'ihewaiwali,
'abwa yatagwala 'oina ma ba'idagu 'amiyatoi
'igu wagahata wasawasa 'oina, gide tuwa taugu
yahewaiwaiya, ta Tamagu 'ina wagahata wa-
sawasaina 'oina ba'idagu 'amiya toiya.

22 “Ceguma taiya ‘'oimiyega matenana
Yaluyaluwa Tabuna 'ina gwae boda hekalesiyao
loidiya 'ithesagohe.”

4

Megalewa Yehoba 'oina si'e’etuluha.

1 Ginaulaedi bewa sigumwala pwaiya ma
ya'e'ebubuna, 'oinega 'aigeda 'ahwa'eda ya'iteya
galewega 'i'eso'eya. Ma wete 'aigeda 'enana
gide yoguli, tauna tuwa mwalo yahesagoheya,
loiguwa 'ilolohatoto 'igwaeya, “Cuhanema ma
yahe'itago to'aha 'abwa 'ilatu.”

2 Nage 'oina Yaluyaluwa Tabuna 'ina
waiwai yalotohoya, 'oinega galewa 'aigeda
toloina ya'iteya 'ina wagahata wasawasa 'oina
'imiyatoiya.

3 Ma manina ya'iteya 'inamala hedadeya.
Ma wagahata wasawasaina hulele 'ala'alawana
'itoholo sakowasiyeya.

4 Ma wagahata wasawasa wete 'adi baibaiwa
tuweniti powa simiya sakowasiyeya, ma wa-
gahataedi 'oidiya taubadao site tuweniti powa
simiyatoiya ma'adi 'ale'o wa'ewa'e'edi, ma wete
debadi 'adi pasa wasawasa goula debadiya.

5> Ma wagahata wasawasaina gamwagamwani-
diya 'oinega tupwana ginaula sihapwehapwe-
sama, namala ma wete tupwana 'enana, ma wete
gugula. Ma wete wagahata wasawasaina matana
mayale sebeni sininininima, taudi beno Yehoba
Yaluyaluwanao sebeni.

6 Ma wagahata wasawasaina matana 'aigeda
ginaula 'inamanamala gide daumwala 'asilalana
hola debana, 'ana 'ita gide tuwa gelasi. Ma
wete 'ebemiya wasawasaina deina hebai 'ehata
sitoholo sakowasiyeya, ma 'wapidi mabwaiyadi
'oidiya matadi simiyamiya.

7 Hebaiina 'aigeda 'ana 'ita gide tuwa laiyoni,
ma heluwena gide tuwa bulumakau, ma hetoina

manina 'ana 'ita gide tuwa loheya, ma 'ehatana
'ana 'ita gide magisubu 'itahetaheya.

8 Ma 'aigeda 'aigeda pepediyao 'adi baibaiwa
sikisi, ma pepediyaowedi mabwaiyadi matadi
'ebe 'ebubuna baibaiwadi 'atamanega ma
lalonega. Ma tuta mabwaiyana, sabwelo ma
nihuwana 'oidiya, siwaliwali, sigwaegwae,
“Casilala, 'asilala, 'asilala,

Bada Yehoba Tohewaiwai.
Tauna tuta mwalo ta bewa
ta tuta 'inaonaoma 'oidiya 'imiyamiya.”

9 Tomiya hatayaina 'ina wagahata wasawasa
'oina 'imiyatoi, ma tuta baibaiwana hebaiyedi
bewa siwaliwali hepwatu, ma si'ahwa'ahwa wa-
sawasa, ma wete siloloyauwedo 'oina.

10 Ma tuta baibaiwana, 'eguma hebaiyedi bewa
siwaliwali, babadao site tuweniti powaedi sibe'u
talutalubu'i tauna miyamiya hatayana 'ina waga-
hata wasawasaina matana, ma si'etuluha 'oina.
Ma debadi 'adi pasa goula wagahata wasawa-
saina matana silagu suluhediya, sigwaegwae,

11 “Cowa 'ima Bada ta 'ima Yehoba,
'ilobwainemaiya ma 'ahepwatuwego
ma 'ahe'asisiyego, weyahina 'ino

waiwaiyega ginaula mabwaiyana
'u'abi hemasalehediya. Cuboi 'ino
nuwatuhuwega 'upaihowediya, ta nige
mayawasidi.”

)

Buki 'ana 'ita gide pepa sinupiliya.

1 Ma ya'iteya tauna wagahata wasawasaina
'oina 'imiyatoiya, ma 'ina 'ebeulega pepa sin-
upiliya gide buki nugenugetana 'i'abiyahiya, ma
leleleleina 'alonega ma gwahunega, ma wete
pepaina 'ana losipwa 'ana baibaiwa sebeni.

2 Ma wete 'aigeda anelose ya'iteya waiwaina,
ma 'enana madounega 'ibwaubwau, 'igwae,
“Taiya sawasawahina ma 'ebe losipwaina
'ilihasidi ma pepa 'iyahali?”

3 Moisa tuwa, geya 'eta taiya 'ilobaloba galewa
nuwana bale'uwa nuwana bale'u dudunina,
labehega tauna sawasawahina ma losipwaedi
lilihasidi, ma bukiina 'alona 'i'ita.

4Ta yanuwagala moisa ta yadouwa, weyahina
geya 'eta talya sawasawahina ma bukiina
'iloyahali ma 'alona 'i'ita.

5 Coinega babadaowedi 'oidiyega ‘'aigeda
loiguwa 'igwaeya, “Sahena 'udoudou, weyahina
laiyoniina Yudiya 'oinega, tauna Debida 'ina
susu 'thewaiwai pwaiya, ta tauna sawasawahina
ma losipwa sebeniyedi 'ilihasidi ma pepaina
'iyahali.”

6 Ma wete wagahata wasawasaina deina
laigeda lami ya'iteya hebahebai 'ehataedi
gamwagamwanidiya 'itotoholo, ma babadao
wete gamwagamwanidiya, ma lamiina 'ana
lita gide tuwa tomota silohe'amasiya, donanao
sebeni ma matanao sebeni wete, taudi
matanaowedi Yehoba Yaluyaluwana, beno taudi
'ithetunediya bale'u mabwaiyana 'oidiya.

7Talamiina 'inaowa ta pepaina 'i'eweya tauna
wagahata wasawasaina 'oina 'imiyamiya 'ina
'ebeulega.

8 Pepaina 'i'eweya ta hebahebaiyedi ma wete
babadaowedilamiina 'oina sibe'u talutalubu'iya,
loina si'e'etuluha, ta 'aigeda 'aigeda ma'idi
'ebe gihedohedou sihunuhunu, ma wete ma'idi
gaeba goula bwebwe'adi, ma ginaula 'aigeda
'alodiya 'igabugabu mahaina 'ausalana, ta 'ana
nuwasabwalena beno Yehoba 'ina tomotaiyao
'idi 'ahwanoi 'thanehane 'oina.

9 Ma wali 'ehauna siwaliyeya sigwae,

“Moisa, 'owa sawasawahiu ma buki beno 'u'ewa,
ma wete 'ana losipwa sawasawahiu ma
'ulihasi, weyahina silohe'amasigowa ta
bweyahiuwega tomota 'uhemaisediya
Yehoba  weyahina, taudi bodaed,i,
lenanaedi, susuwedi ma 'ebeloinaedi
mabwaiyadi 'oidiyega.

10 Weyahina 'owa 'uhesinuwediya ma 'abehega

'ino 'ebeloina 'alona sihetopwaoli Yehoba

weyahina, ma wete bale'uwa sihetoloina.”

11 Ma wete aneloseyao ya'itediya baibaiwa
hedada, geya 'aihasila, wagahata wasawasaina
ma hebaiyedi ma wete babadaedi sitoholo
sakowasiyediya,

12 ma wete 'enadi madouna yahesagoheya
sigwaegwae,  sigwaeya, “Tauna lamiina
silohe'amasiya, sawasawahina ma loina ma
wasawasa ma sanapu ma he'asisi ma hepwatu
ma 'ahwa bwebwe'ana 'ilobadi.”

13 Ma wete Yehoba 'ana paipaihowao 'aigeda
laigeda galewa ma bale'uwa ta bale'u dudunina
ma holai, taudi Yehoba 'ana paipaihowao tupwa
mabwaiyadi 'oidiyega, yahesagohediya siwali-
wali sigwaegwae,

“Tauna wagahata wasawasa 'oina 'imiyatoiya,
ma lamiina ba'idana tahepwatuwedi,
ma tahe'asisiyedi, ma ta'ahwa wasawasaedi,
ma wete ta'ahwa tohewaiwaiyedi
tuta mabwaiyana 'oidiya.”
14 Coinega hebaiyedi site hata sigwaeya,

“Moisa,” ma wete babadaedi sibe'u
talutalubu'iya ma si'e'etuluha.
6

Losipwaedi sebeni.

1 Eeta lamiina ya'iteya losipwa ‘'aigeda
'ilihasiya, ma hebaiyedi 'oidiyega 'enana 'aigeda
gide gugula yahesagoheya 'igwae, “Cunaoma.”

2 Coinega vya'e'ebubuna, ta 'aigeda hosi
wa'ewa'e'ena 'ilatuma, ma 'ana togeluina ma'ina
tupu 'aleha eema 'aliliya, ma wete debana 'ana
pasa wasawasa si'ebwaeya. Eeta 'itauya 'i'aleha
ta 'thewaiwaiya.

3 Ma lamiina losipwa heluwena 'ilihasiya,
ma wete hebai heluwena 'enana yahesagoheya,
'igwae, “Cunaoma.”

4 Coinega 'aigeda hosi bwehabwehalina
'ilatuma, ta 'ana togeluina waiwai si'ebwaeya
ma 'aleha 'i'eweyama gogo gabulena, ma 'oinega
tomota mabwaiyadi siboidimo sihe'upwa hiledi
ta si'ehunuwa hiledi, ma wete 'elepa madouna
si'ebwaeya.

5Talamiina wete losipwa hetoina 'ilihasiya, ma
wete hebai hetoina 'enana yahesagoheya 'igwae,
“Cunaoma.” Coinega ya'e'ebubuna, ma 'aigeda

hosi dubadubana 'ilatuma, ta 'ana togeluina
ma'ina 'ebe lihe 'e'ahai weyahina.

6 Ma 'aigeda gide tuwa 'enana hebaiyedi 'ehata
gamwagamwanidiyega yahesagoheya, 'igwae,
“Witi 'ana lihe 'aigeda 'ana maisa 'aigeda Kkina,
ma wete ba'ali* 'ana lihe 'etoi 'ana maisa 'aigeda
kina, ma hesi olibe holowina ta waini geya'abwa
wa'abi'abitohodi.”

7 Coinega lamiina wete losipwa 'ehatana
'ilihasiya, ta hebai lehatana lenana
yahesagoheya, 'igwae, “Cunaoma.”

8 Coinega ya'e'ebubuna ma 'aigeda hosi 'ana
lita tupwana tuwa wa'ewa'e'ena 'ilatuma. Ta
'ana togeluina sanina Camasa, ma wete Bweb-
weso 'imuliyeya, ma loina silobeya Yehoba
'oinega, ta 'abehega tomota mabwaiyadi simu-
tudi 'alehega ma gomaleyega ma lohalega ma
wete totopwatula 'oidiyega, ta geya 'abehega to-
mota mabwaiyadi, ma tuwa 'eguma bale'u mab-
waiyana 'oina boda tawatahidi 'adi baibaiwa
'ehata, ma 'aigeda boda 'oidiyega mabwaiyadi
simutudi, ta boda 'etoimo situpwa.

9 Ma wete lamiina losipwa henimana
'ilihasiya, ta Yehoba 'ina 'ebepwaoli gabulena
'ana tohepwailao yaluyaluwadi ya'itediya,
taudi mwalo bale'uwa Yehoba 'ina gwae 'ana
tohepwailao bwebwe'adi, bewa tauna weyahina
tomota silo'alehediya ta silohe'amasidiya.

10 Ma yaluyaluwaedi 'enadi madounega sib-
waubwau, sigwaeya, “Bada tohewaiwai hedade,
lowa 'ausalau ma todumwalu, to tuta 'oina

eema 'ama tolohe'amasao bale'uwa 'uloinaedi
'idi puiyao weyahidi?

11 Coinega yaluyaluwaedi ‘'adi ‘'ale'o
wa'ewa'e'edi 'i'ebwaediya, ta 'thegwaediya ma
tuta ''ilunamo si'aiyawasi, 'ana siga tupwadi
wete 'iyadiyao mebale'u silohe'amasidi, gide
tuwa mwalo taudi silohe'amasidiya Yehoba 'ina
paihowa weyahina, ma 'eguma 'adi hasihasila
sawasawahina, loinega Yehoba mebale'u
tolohe'amasaedi 'iloinaedi.

12 Ma wete lamiina losipwa hesikisina
'ilihasiya ta mwani'ini'i madouna 'ipilipili, ta
sinala 'iguguyou, 'ana 'ita gide tuwa walata
siyana, ta wete wai'ena 'ana 'ita mabwaiyana
bwehabwehalina, bweyaha gide.

13 Ma 'ipwala sibe'uma galewega, gide 'ane
laiwe 'thuwa ta yaumai waiwaina 'itowama ta
huwanaedi sigubagubala.

14 Ma galewa ya'iteya gide tuwa pepa 'inupiliya
ma 'isawala, 'oinega 'oya 'aigeda 'aigeda ta bwan-
abwanao simiyabala hali tupwa 'oidiya.

15 Ma bale'u 'ana babadao, ma toloinao, ma
laleha 'adi babadao, ma wasawasao, ma tohewai-
waiyao, ma wete tohanugetao 'idi topaihowao,
mabwaiyadi sidena 'oyai, ta duluha ma dimwa
loidiya si'edahwana.

16 Coinega siwuiwui dimwa ma 'oya 'oidiya,
sigwaeya, “Wabe'uma debama, ma 'ane tauna
wagahata wasawasaina 'oina 'imiyamiyatoi
geya'abwa 'i'ite'iternai, ma wete lamiina
geya'abwa 'i'ite'itemai.

17 Weyahina lamiina 'ina gamwasowala 'ana
sabwelo madouna 'ilatu pwaima, ma geya 'eta
taiya sawasawahina ma 'ihewaiwaisine.”

7

Melsileli debadiya Yehoba 'ana 'ila'ilala si'abi
hepa'ineya

1 Ginaula bewa mulina aneloseyao ‘'ehata
ya'itediya sitotoholo bale'u tupwanao ‘'adi
baibaiwa 'ehata 'oidiya. Aneloseyedi yaumai
'adi baibaiwa 'ehata si'abi yahidiya ma 'abehega
geya'abwa bale'uwa, nuwana holai, nuwana
laiwe 'oidiya sitowatowa,

2 weyahina Yehoba 'ina tagwala ma 'abehega
yaumaiyedi bale'u ta hola sisuba hegaladi.
Coinega anelose wete 'aigeda ya'iteya sinala 'ina
'ebe saehaneyega 'inaonaoma, ma ma'ina 'ebe
lagu 'ila'ilala, gide basilili, ma 'abehega Yehoba
miyamiya hatayaina 'ana 'ila'ilalaina 'ilagu
tomota debadiya. Aneloseina 'ibwau anelose
'ehataedi 'oidiya,

3ligwaeya, “Geya'abwa bale'u bo hola bo 'aiwe
wasubasuba hegaladi ee 'ana siga 'ida Yehoba
'ina topaihowao 'adi 'ila'ilala 'alagu debadiya.”

4 Coinega ‘'ila'illalaina silaguya tupwana
melsileli debadiya, ma muliyega melsileliyedi
'adi baibaiwa yahesagohediya, beno 144 tausani
mabwaiyana, boda Isileliyedi 'oidiyega.

5 Susu Yuda 'oidiyega 'ila'ilalaina tomota
tuwelo tausani debadiya silaguya, ma Lubeni
tuwelo tausani, ma Gada tuwelo tausani,

6 wete Aseli tuwelo tausani, ma Napitalai
tuwelo tausani, ma Manasa tuwelo tausani,

7wete Simioni tuwelo tausani, ma Libai tuwelo
tausani, ma Isaka tuwelo tausani,

8 wete Sebuloni tuwelo tausani, ma Yosepa
tuwelo tausani, ma wete Beniyamina tuwelo tau-
sani.

Boda madou hedada
9 Muliyetega ya'e'ebubuna ta boda madou

hedade ya'itediya, geya 'aihasila. @ Bodaedi
'ebeloina 'aigeda 'aigeda 'oidiyega, ta susu
laigeda 'aigeda 'oidiyega, ta boda 'aigeda 'aigeda
loidiyega, ta 'enana 'aigeda 'aigeda 'oidiyega,
mabwaiyadi wagahata wasawasa matana, ma
wete Lami matana sitotoholo, ta 'adi 'ale'o
wa'ewa'e'edi, ma sadasada nabaina si'abi'abi
yahidji,

10ta 'enadi madounega sibwaubwau sigwaeya,
“Cada lema 'ida Yehoba 'oinega, tauna wagahata
wasawasa 'oina 'imiyatoiya, ma wete lamiina
loinega.”

11 Ma aneloseyedi wagahata wasawasaina ma
wete babadaowedi ma hebaiyedi 'ehata sitoholo
sakowasiyediya, ma mabwaiyadi sibe'u talu-
talubu'iya, ta Yehoba 'oina si'e'etuluha,

12sigwaegwae, “Moisa, 'ida Yehoba 'oina tahep-
watu ma ta'ahwa wasawasae ma sanapu ta
loyauwedo ta he'asisi ta waiwai simiya hataya
'oina.”

13 Eeta babadaowedi 'oidiyega ‘'aigeda
'ihesilala 'oiguwa, ‘'igwaeya, “Taiyawedi bewa

ma'adi 'ale'o wa'ewa'e'edi? Ma to'ehega
sinaoma?”
14 Ma 'oina vyagwaeya, “Bada 'owa

'lusanasanapudi. Taugu geya.”
Ta 'ihegwaegauwa, 'igwae, “Bewa bodaedi
bale'u 'ana muyamuyao 'oidiyega situpwa, ma

'adi 'ale’'owedi Lamiina bweyahinega 'ideulidiya
ta siwa'e'eya.

15 Beno huhuna 'oinega Yehoba 'ina wagahata
wasawasa matana simiyamiya, ma sabwelo ma
nihuwana 'oidiya 'ina paihowao sipaipaihowadi
'ina Hada He'asisi 'alona. Yehobaina 'ina waga-
hata wasawasaina 'imiyatoiya 'oina, tauna nata
'i'itayahidi,

16 ma geya'abwa wete sigomagomale nuwana
tani'odi 'iyahayahala, ma geya'abwa wete
hala nuwana to'aha hulahulaina ‘'oinega
'thulahulaidi.

17 Weyahina Lamiina, tauna wagahata
wasawasa 'alona 'imiyamiya, tauna ‘'adi
to'itayahina, ma 'oinega 'ihanugetedi we'aha
bwebwe'adi 'oidiya, yawasidi weyahina, ma
Yehoba tauna mataneudi 'ilo'i'ilidi.”

8

Losipwa hesebenina weyahina

1 Coinega lamiina losipwa hesebenina
lilihasiya, ma geya 'eta wete galewega gwae bo
'ahwahenahena sinaonaoma tuta to'uto'upana
'oina.

2 Ma ya'itanaowa aneloseyedi sebeni Yehoba
matana sitotoholo, ma Yehoba 'idi yoguli 'aigeda
laigeda 'i'ebwaediya.

3 Ma wete 'aigeda anelose ma'ina gaeba goula
'inaoma ta 'ebe pwaoli deina 'itoholowa. Ma
'ebe pwaoliina beno Yehoba 'ina wagahata wa-
sawasaina deina. Coinega Yehoba gaeba goulaina
'ilohemaheya ginaula mahamahaina 'oinega,
ma aneloseina 'i'ebwaeya, eeta aneloseina 'ebe

pwaoli 'oina 'illaguya ma 'igabu. Cigabuya
ta 'asuna ma mahaina bwebwe'ana ma wete
Yehoba 'ina tomotai 'idi 'ahwanoiyao mahetenao
sihaneya galewa.

4 Coinega gaeba ma ginaula mahamahaina
'ilaguya Yehoba matana, ma 'ahwanoi ta gin-

aulaina 'asuna ba'idana sihanehane. Sihane-
haneya eeta 'i'ala hegumwaliya.

5 Coinega aneloseina gaebaina hagalinamo
'i'eweya, ma 'ebe pwaoliina 'oinega 'aiwe
'ala'alasina 'I'eweya, eema gaebaina
'ilohemaheya, ma 'iula suluheya bale'uwa, ta
nage 'oina namala ma gugula ma tupwadi 'enana
ma wete mwani'ini'i silatuwa.

Yoguliyedi simu'ediya

6 Eeta aneloseyedi sebeni 'idi yoguliyedi si'abi
yahidiya sabi mu'adi.

7 Ma 'aigeda 'ina yoguli 'imu'eya, ta dohi
'ana 'ita hagana ‘'isuluwa, 'ana 'ita ‘'aisi
pwa'upwa'uwana gide, ta wete 'aiwe 'ala'alasina
ma bweyaha ba'idana  sigubagubalama
bale'uwa, ta 'i'alasiya. Ceguma bale'u
mabwaiyana 'ana wataha 'etoi, 'aigeda tupwa
''alasi ta 'eluwa tupwa geya. Ma tupwaina
''alasiya 'oina, 'aiwe ma 'awata mabwaiyadi
''ala hegumwalidiya.

8 Ma anelose heluwena 'ina yoguli 'imu'eya,
ma 'aigeda ginaula 'ana 'ita tuwa gide 'oya
madouna 'ininininima ta holai siuleya, 'oinega
hola 'ihebweyaha. Ceguma hola mabwaiyana
'ana wataha 'etoi, ma 'aigeda tupwa 'oidiyega
'ithebweyaha, ta 'eluwa tupwaidi bwebwe'adi.

9 Ma holaina 'ithebweyaha pwaiya, eeta sila-
hana mabwaiyana si'amasaeya, ma waga mab-
walyadi si'elo talitaligeha.

10 Ma anelose hetoina 'ina yoguli 'imu'eya,
ma 'ipwala madouna 'i'ala'alata 'ana 'ita tuwa
gide wodam galewega 'ibe'uma, ta bale'uina 'ana
wataha 'etoi ta 'aigeda watahaina 'oina 'ipwala
'ibe'uwa ta we'aha mabwaiyadi simemaiya.

11 Cipwalaina sanina Memai, ma tomota
leguma talyewedi we'ahaina memainaina
loinega sinuma nata si'amasa.

12 Ma anelose 'ehatana 'ina yoguli 'imu'eya
ta sinala tupwa 'aigeda 'iguguyou ma tupwa
'eluwa bwebwe'adi, ta wete wai'ena tupwa
laigeda 'iguguyou ma tupwa 'eluwa bwebwe'adi,
ta wete 'ipwala 'eguma tawatahidi tupwa 'etoi
loidiya, tupwa 'aigeda 'ana 'ipwalao siguguyou,
ma tupwa 'eluwa si'asi'asilala. Coinega sabwelo
mabwaiyana 'ana watahao 'etoi, 'aigeda tuta
guguyou, ma 'eluwa tuta bwebwe'adi. Gide wete
nihuwana, 'aigeda tuta guguyou, ma 'eluwa tuta
bwebwe'adi.

13 Ma ya'e'ebubuna ta ya'iteya magisubu
madouna 'itahetaheya galewa, ma 'enana
madouna yahesagoheya, 'igwae, “Caioi,
nuwagalagalaimi 'omi gogo gabulena 'ana
tomiyao, nata 'ane aneloseyao yoguli 'etoi
simu'adi, ma mwau madouna 'ilatu 'oimiya.”

9

1 Ma anelose henimana 'ina yoguli 'imu'eya,
ma ya'iteya 'ipwala 'aigeda galewega 'ibe'uma

gogo gabulena, ma 'ipwalaina gaula madouna
'ana 'ebeso'e kihi 'i'eweya,

2 ma gaulaina 'iso'eya, ma 'alonega 'asu
'llatulatuma, tuwa gide duba madouna, ma
sinala 'iguguyouwa ma wete gogo gabulena mab-
waiyana 'iguguyouwa gaulaina 'asuna 'oinega.

3 Ma 'asuina 'alonega mwai'e sisulusuluma
gogo gabulena, ma 'idi waiwai silobeya gide
ganihana 'idi waiwai.

4 Ma wete Yehoba 'i'etoboda ta geya'abwa
lawata si'abi'abi hegaladi, nuwana ‘'aiwe,
nuwana tanoha, ma hesi tomotaedi taudi geya
Yehoba 'ana 'ila'ilala gide basilili debadiya, taudi
si'abi hegaladi.

> Ta mwai'eyedi geya 'adi tagwala tomota
silohe'amasidi, ma hesi tuwa si'abi'abi hemuya-
muyadimo wai'ena nima 'oidiya. Ta muyaedi
madoudi, gide tuwa ganihana 'ina 'enali.

6 Ta wai'enaedi 'oidiya tomuyamuyaedi
lamasa silohenuhenule, ma hesi geya'abwa
si'ama'amasa, weyahina 'amasa si'ebesa 'asaeya.

7 Ta mwai'eyedi 'adi 'ita gide hosi si'atububu
pwaidiya 'aleha weyahina, ma debadiya 'adi
pasa wasawasa silagudiya, ma 'adi 'ita gide tomo-
tai,

8 Ta wete debadi gide wahiwahine, ma saladi
gide laiyoni saladi.

9 Ta lumalumadi si'ahubodediya 'ana 'ita gide
pwawati 'oidiyega. Ma papedi 'idi dagugu gide
waga lisilisi hosi sipilipilihedi 'aleha 'oina.

10 Ta wete masubwedi, gide ganihana subwedi,
weyahina subwediyega sawasawahina ma to-

mota sibadidi, ma wai'ena nima 'oidiya simuya-
muya.

11 Ta wete ma'idi toloina, tauna aneloseina
gaulaina 'ana to'itayahina, sanina Ibeliu
lenadiyega sigwae, “Abadoni,” ma 'ena Gilisi
sigwae “Apaloni,” ma 'adi nuwasabwalena beno
“Tolohe'amasa.”

12 Mwau 'aigeda 'igumwala pwaiya ta mwau
'eluwa 'abwa sinaonaoma.

13 Ma anelose hesikisina 'ina yoguli 'imu'eya,
ta 'aigeda 'enana yahesagoheya 'inaoma 'ebe
pwaoli donanao 'ehata 'oidiyega, 'ebe pwaoli
goulaina Yehoba matana 'itotoholo.

14 Ma 'enanaina 'igwaeya anelose hesikisina
ma'ina yoguli 'oina 'igwae, “Aneloseyedi site
'ehata paipaidi we'aha madouna sanina Yu-
peletisi 'oina 'ulihasidi, ma sitauya.”

15 Ma aneloseyedi 'ehata ‘'ilihasidiya ta
sitauya, weyahina tutaina 'ana sabwelo,
ta 'ana wai'ena ta bolimenaina weyahina
si'atububuya, ma 'abehega tomota baibaiwa
hedada silohe'amasidi. Beno 'eguma tomota
mabwaiyana gogo gabulena tawatahidi boda
'etoi, ma 'aigeda boda silohe'amasidi, ta 'eluwa
boda situpwa.

16 Ma tolo'alehaedi 'idi boda 'adi hasihasila
yahesagoha pwaiya, 'abehega 'eluwa handeledi
miliyoni mabwaiyadi hosi 'oidiyega sipilipili.

17 Ta bewa gide nihiguina 'oina hosiyedi
ya'itediya, ma 'adi togeluwedi ma'adi
lahusu'wasu'wana lumalumadiya silagudiya,
tupwadi bwehabwehalidi ta tupwadi
'ala'alawadi ta tupwadi yogeyogedi. Ta hosiyedi

mwagudi gide laiyoni mwaguna, ma 'aiwe
ninima ta 'asu ta dimwa yahiyahidi 'ahwadiyega
silatulatu.

18 Boda 'etoiyedi gogo gabulena 'oidiyega, boda
laigeda silohe'amasidi, bewa ginaula 'etoiyedi
loidiyega, beno 'aiwe ninima ta 'asu ta dimwa
yahiyahidi, ma hesi boda 'eluwa simiyamiya.

19 Weyahina hosiyedi 'idi waiwai 'ahwadiya
ma subwediya simiyamiya, ta subwediyedi gide
mwata ma'ahwadi, ma 'oidiyega tomota si'abi
hemuyamuyadi.

20 Ta tomotaedi mabwaiyadi, taudi geya
sida 'amasa ginaulaedi galadi 'oidiyega, geya
sinuwabui ma 'abehega 'idi 'ebe hemisa
labo'abowedi siguipailedi. Ma hesi si'abiyahi
pa'alidi ta si'e'etuluha 'oidiya. Ginaulaedi gide
Tomudulele ma welabanao, ma wete ginaulaedi
siboimo nimadiyega sipaihowediya, gide dimwa
leleleleina beno goula ta siliba ta kopa ta
dimwa ta 'aiwe. Dimwa leleleidiyedi beno
geya sawasawahidi ma si'ebubuna, bo nuwana
sihesagoha, nuwana siyawala dadana.

21 Ma wete tomotaedi geya sida
nuwanuwabuiya lohe'amasa ma 'oba ma logwali
ma yagaha 'oidiyega. Tuwa debadi 'ipa'ala.

10

Anelose 'aigeda ma'ina pepa

1 Ta wete ya'iteya anelose waiwaina 'aigeda
galewega 'isuluma, ma yalohega 'i'wama, ma
hulele debana 'itoholo sakowasiyeya, ma manina

'ana 'ita gide sinala, ta wete 'ahena sinamana-
mala tuwa gide 'aiwe 'ininininima.

2 Aneloseina nimana pepa gide buki
nugenugetana eema muhemuhena 'i'abi'abiyahi,
ma loloyahalina, 'oinega ‘'isuluma ma
'ahe 'ebeulanega holai 'ibasaeya, ta ‘'ahe
'ladigeyageyaina bale'uwa.

3 Eeta 'enana madounega ‘'ibwauwa 'ana
hesagoha gide laiyoni 'ibwaubwau. Cibwau
pwaiya, ta gugula 'adi baibaiwa sebeni 'ina
gwaeina sihemaiseya.

4 Gugulaedi 'enadi yahesagohediya ta 'abehega
yalele, ma galewega 'enana yahesagoheya,
loiguwa 'igwaeya, “Gugula 'enadi site sebeni
'luhesagohediya 'udahwadi, ma geya'abwa

'uleleleledi.”
5Cane aneloseina tauna ya'iteya hola ma bale'u

loidiya 'itotoholo, nima 'ebeulana 'i'abihaneheya
galewa,

6 ta 'ibwau haneya, Yehoba sanina 'i'inaneya,
tauna miyamiya hatayana, ta ginaula mab-
waiyadi 'adi togihemasaleha, beno galewa ma
ginaula mabwaiyadi 'alona, ma wete gogo gabu-
lena ta ginaula mabwaiyana 'alona, ma hola wete
ta ginaula mabwaiyadi 'alona. Ma aneloseina
ligwaeya, “Tuta 'ilatu pwaima.

7 Weyahina 'eguma anelose hesebenina
ina yoguli 'imu'a, Yehoba 'ina nuwatuhu
dahwadahwaidi mabwaiyadi 'ilosalohidi, to'aha
gide 'ina topaihowao taudi palopitao mwalo
loidiya 'thepwaileya.”

8 Ta 'enanaina galewega yahesagohe nugeteya
wete 'oiguwa 'ilolohatoto, 'igwaeya, “Cutauya

ma pepaina yahayahalina aneloseina holai ma
bale'uwa 'itotoholo nimanega 'u'ewa.”

9 Coinega yatauya ma aneloseina 'oina pepaina
ya'ahwanoiyeya. Eeta pepaina 'i'ebwaegauwa
ma 'thegwaegauwa, 'igwae, “Causala, 'u'ewa ma
'u'ai. Ma 'eguma 'utone, 'abwa 'ana memai
gamwauwa 'ulotoho, ma hesi 'ahwauwa 'ana
lotohona gide mwagagau.”

10 Coinega pepaina ya'eweya ta ya'aiya, ma
'ahwaguwa yalotohoya hotona tuwa gide mwa-
gagau, ma yatoneya ta gamwaguwa yalotohoya
memai hedada.

11 Ma 'igwaeya 'oiguwa, “Cilobwaineya ma
'owa Yehoba 'ina gwaeyedi boda, ma 'ebeloinao,
ma 'enanao, ma kiniyao weyahidi 'uhepwaila
hiledi.”

11

Yehoba 'ana tohepwailao 'eluwa

1 Muliyetega 'ai'aiwe 'aigeda 'i'ebwaegauwa
tuwa gide 'ebelihe, ma 'ihegwaegauwa 'igwae,
“Cutoholo ma Yehoba 'ina Hada He'asisi ma
'ebepwaoli wete 'ulihedi, ta wete to'etuluhaedi
'alona 'ulihedi.

2 Ma hesi Hada He'asisi papalina geya'abwa
'ulihelihe, weyahina mulimuli beno tomiya gana-
muli weyahldl taudi beno geya meYudiya, ta
'ahediyega Yehoba 'ina 'asaina si'abihebi'iya,
wai'ena potitu (42) 'alodiya.

3 Ma tohepwaila 'eluwa 'abwa yahewasaedi,
ma 'adi'ale'o gide hiwahiwape 'adi 'ale'o, ta palo-
pitaedi Yehoba 'ina gwae 'abwa sihepwaile sab-
welo wan tausani tuhandeledi sikistiyedi (1260)
lalodiya.”

4Tohepwaila 'eluwaedi gide 'aiwe olibe 'eluwa,
ma wete gide mayale 'eluwaedi sitotoholo bale'u
'ana Bada matana.

> Ma 'eguma taiya 'itoho ma 'ilo'aleha tohep-
wailedi 'oidiya, nata 'aiwe ninima 'ahwadiyega
'ilatuma ma 'adi 'alehaina 'isubahegala, ma bewa
loinega 'adi 'alehao silohe'amasidi.

6 Siteluwaedi ma'adi loina, ma tutaedi
Yehoba 'ina gwae sihehepwaile, dohi galewega
si'etobodedi. Wete ma'idiloina bidala 'oidiya, ma
sihebweyaha. Wete ma'idi loina mwau ta muya
weyahidi, ma 'eguma to tuta 'oina nuwanuwadi
ma mwauwedi silatu, tuwa sida latu.

7 Coinega tohepwaila 'eluwaedi 'idi hepwaila
tomota 'oidiya 'igumwala, ma hebai 'aigeda
gaulaina madouna 'oinega 'thapwesama, ma
labehega tohepwailaedi 'oidiya 'ilo'aleha ee
'thewaiwali, ta 'ilohe'amasidi.

8 Ma wahidi 'ane si'eno besobeso 'asa madouna
lalona. Casaina mwalo 'ida Bada 'oina sigihe

keloseyeya, ma 'asaina 'ana 'unuwadawada sih-
esaniyeya 'abehega Sodoma, nuwana Itipita.

9 Tomota baibaiwadi 'abwa sinaoma bodao ma
susuwao ma 'enanao ma 'ebeloinao 'oidiyega,

ta wahidiyedi si'ita'itadi sabwelo 'etoi ma tup-
wana 'oidiya. Ma wahidiyedi 'adi lagugaliha
si'etobode.

10 Ta tomiya bale'u siyaliyaya tohepwaila
'eluwaedi 'idi 'amasa weyahina, ta sihebwab-
wale, eema helau si'ehele 'aigeda 'aigeda 'oina,
weyahina palopita 'eluwaedi muya madouna
si'eweyama mebale'u 'oidiya.

11 Ma sabwelo 'etoi ma tupwana sigumwala,
eeta Yehoba yawasina 'oidiya 'ilaguhileya ta sito-
holowa, eema tomota mabwaiyadi si'itediya ta

simatauta madouna. . _
2 Ma palopita 'eluwaedi 'enana galewega si-

hesagoheya, 'ilolohatoto 'oidiya 'igwae, “Wa-
hanema 'ebwa.” Coinega yalohega sihanehane,
ta 'adi 'alehaedi si'e'ebubudi.

13 Tutaina beno 'oina mwani'ini'i madouna
lilatuwa, ma 'asaina madouna 'ana wataha nima
luwaluwa 'oidiyega 'aigeda tupwa 'iligehiya, ma
tomota 'adi baibaiwa sebeni tausani si'amasa
mwani'ini'iina 'oinega. Ta tomota taudi 81tupwa
simatauta moisa, 'oinega Yehobaina galewa si-
hepwatuweya 'ina waiwai weyahina.

14 Muya heluwena 'igumwala pwaiya, ta het-
oina nata 'ilatu.

Yoguli hesebenina simu'eya

15 Ma anelose hesebenina 'ina yoguli
'imu'eya, ta galewega 'enadi madounega
sigwaegwae, “To'abihetena ta Tamana Yehoba
sihetoloina pwaiya bale'u 'ina ‘'ebeloina
mabwaiyana 'oidiya, ma geya'abwa 'idi loinaina
'igumwagumwala.”

16 Babadaedi site tuweniti powa Yehoba
matana simiyatoiya 'idi wagahata wasawasa
loidiya, taudi sibe'u talutalubu'iya ma 'oina
sihehepwatu, sigwaegwae,

17 “Cima Bada Yehoba Tohewaiwai hedade,
'owa tuta bewa, ma tuta mwalo 'oidiya
'umiyamiya, aloyauwedo 'oiuwa,
weyahina 'ino waiwai madouna 'u'abi
helatuweya, 'oinega 'uhegaina ma 'uloina.

18 Taudi tomiya ganamuli sigamwasowala moisa,

ma hesi 'ino yatala 'ana tuta 'ilatuma ta to'amasa

sitoholo ma 'uloinedi, ma 'ino palopitao 'adi
maisa 'u'ebwaedi, ma 'ino tomotaedi mab-
waiyadi 'adi maisa 'u'ebwaedi, taudi madoudi

ta muhemuhedi 'oidiya, weyahina taudi beno 'a

tohe'asisiyao. Ma hesi bale'u 'ana to'abihegalao

'owa 'u'abihegaladi.”

19 Eeta Yehoba 'ina Hada He'asisi galewa
liso'eya, ta ya'iteya dedewaga he'asisi, Hada
He'asisi 'alona, ma dedewagaina 'alona 'ina
gwaehemisa 'ana buki 'imiyamiya. Coinega na-
mala, ma 'enanao, ma gugula 'ina dagugu, ma
mwani'ini'i, ma dohi gide 'aisi patupatudi ta
pa'alidi silatuma.

12

Hebai mwagunao sebeni eema wahine

1 Ma galewa 'ebe henainaida madouna
'ilatuwa, beno wahine 'aigeda, 'ana 'ale'o sinala
gide, ma wai'ena 'oina 'itotoholo, ma debana
'ana pasa 'ipwala tuwelo.

2 Ta wahineina gamwagamwaina 'oinega
gamwana 'imuyamuya, ma ‘'ibwaubwau
weyahina gamwana 'ilohinowa.

3 Wete 'aigeda 'ebe henainaida galewega
lilatuma, beno hebai bwehabwehalina ma
madouna, ta mwagunao 'adi baibaiwa sebeni

ma donana 'adi baibaiwa nima luwaluwa, ta
mwagunao 'oidiya pasa wasawasa simiyamiya.

4 Ma subwenega ‘'ipwala baibaiwadi
'i'ahusapidiya ta 'iulediya bale'uwa. Ceguma
'ipwalaedi mabwaiyadi tawatahidi 'etoi
tupwa 'oidiya, 'aigeda tupwa 'oina 'thunu
hegumwalidiya, ta 'eluwa situpwa. Ta hebaiina
bwehabwehalina wahineina matana 'itoholowa,
ma 'eguma 'thenatune, nata gwamaina 'i'ai.

5> Eeta wahineina 'thenatuna ta gwama lo-
heyana, tauna 'abehega tupwa mabwaiyana 'adi
toloina waiwaina, ta gwamaina Yehoba 'itoeya
tauna 'ina wagahata wasawasa 'oina.

6 Ma wahineina 'idena tupwa yoho 'awawa.
Nage 'oina wahineina 'ina tupwa Yehoba
'I'atububuya, ma 'oina 'i'itayahi sabwelo 'adi
baibaiwa gide wan tausani tuhandeledi sikisti
(1260).

7 Coinega galewa 'aleha 'ilatuwa. Calehaina
anelose madouna Maikeli ma'ina aneloseyao ma
hebaiina bwehabwehalina ma'ina aneloseyao
ma'iyadiyao silolo'aleha.

8 Ma hebai ma'ina bodao geya sawasawahina
ma sihewaiwai Maikeli ma'ina bodao 'oidiya, ma
'oinega hebaiina ma'ina aneloseyao sipa'idiya ta
siula suluhediya bale'uwa.

9 Hebaiina bwehabwehalina ma madouna,
tauna mwata nugenugetaina sanina Seitani, gide
Tomudulele, tauna bale'u 'ana to'abo. Tauna
ma'ina aneloseyao mabwaiyadi bale'uwa siula
suluhediya.

10 Muliyetega galewega 'enana madouna yah-
esagoheya, 'igwaeya, “Bewa tuwa Yehoba 'ina

waiwaiyega 'iloinegita, ma 'i'abihetegita. Ta wete
'lada To'abihetenaina 'ithetoloina 'oida. Weyahina
tasidao 'adi tohe'ewa, tauna mwalo nihuwana
ma sabwelowa Yehoba matana 'itotoholo ta
'ithehe'ewediya, tauna galewega siula latuheya.

11 “Ma tasidaowedi hesi tuwa yawasidi sitag-
waleya ma Keliso weyahina si'amasa, 'oinega
Tomuduleleina ma'iyadiu silo'aleha ta taudi sihe-
waiwaiya. Ma 'idi hewaiwai Lami bweyahinega,
ma wete 'idi hepwailega Lami weyahina.

12Ee 'oinega tomiya galewa mabwaiyami way-
aliyaya, ma hesi 'omi bale'u ma hola 'ana
tomiyao mwau madouna 'oimiya, weyahina Sei-
tani 'isulu pwaiya 'oimiya ta ma'ina gamwa-
sowala, weyahina 'isanasanapu 'abehega 'ina
tuta to'uto'upana tuwa 'imiyamiya.”

13 Nage 'oina hebaiina bwehabwehalina
inuwasabwalena 'abehega bale'uwa siula
suluheya, 'oinega 'ipa'lya wahineina, tauna
gwama loheyana 'ihenatuneya.

14 Ma wahineina magisubu madouna pape-
nao Yehoba 'i'ebwaeya ma 'oinega 'itaheya 'ina
tupwa yoho 'awawa, ma beno 'oina Yehoba
'i'ita'itayahi bolime 'etoi ma tupwana 'oidiya, ma
geya'abwa mwataina 'i'abi'abiyahi.

15 Eeta mwataina 'ahwanega we'aha 'isiwa
latuweya gide yagewa wahineina mulinega, ma
'abehega wahineina 'idoe.

16 Ma bale'u wahine 'ilemeya, beno bale'uina
'i'eso'eya ta we'aha mabwaiyana 'itoneya.

1718 Coinega  hebaiina  ‘'igamwasowala
hedadeya wahineina 'oina, ta 'inaowa wahineina
'ina susuwao 'ilo'alehediya, taudi beno Yehoba

'ina gwae 'ana toguibigao ma Yesu 'ana
tohepwailao. Eeta hebaiina bwehabwehalinaina
nenegwala holai 'itoholo baula.

13
Hebai heluwena

1 Citotoholo ta ya'e'ebubuna, ta 'aigeda wete
hebaiina tauna holega 'thanema, donanao 'adi
baibaiwa nima 'eluwa, ma mwagunao 'adi
baibaiwa sebeni, ma donanaedi mabwaiyadi
ma'adi pasa wasawasa, ta wete mwagunaedi
loidiya sani galadi silelediya.

2 Ta hebaiina ya'iteya 'ana 'ita gide simai, ma
hesi madouna ta waiwaina, ma 'ahenao 'adi
lita gide beya 'ahedi, ma 'ahwana gide laiyoni
'ahwadi. Ma hebai nugenugetanaina bwehabwe-
halina 'ina waiwai hebaiina holega 'i'ebwaeya,
ma wete 'ina wagahata wasawasa ta 'ina loina
madouna 'i'ebwaeya.

3 Ma hebaiina holega mwaguna 'aigeda
'ana 'ita gide hehesilahena, ma 'amasega
'ibwebwe'ana pwaiya. Ta nage 'oina tomota
mabwaiyadi nuwadi 'ihenainaida moisa, ta
hebaiina holega simuliyeya.

4 Ma wete hebai nugenugetana ‘'oina
si'e'etuluha, weyahina loina 'i'ebwae pwaiya
hebaiina holega 'oina. Ma wete hebaiina holega
loina si'e'etuluha, ma sigwae, “Geya 'eta taiya
'ina waiwai hebai bewa gide ma 'oinega 'oina
'ida lo'aleha.”

> Ma hebaiina tagwala 'iloba pwaiya ma gin-
aula gala hedade 'i'inanedi, ta wete ma'ina loina
wai'ena potitu (42) 'alodiya.

6 Ma hebaiina Yehoba 'i'ahwa galegaleya, san-
ina ma 'ina 'asa ma wete galewa 'ana tomiyanao
'i'ahwa galegalediya.

7Ta wete tagwala 'ilobeya ma 'abehega Yehoba
lina tomotaedi 'ilo'alehadi ma 'thewaiwai, ma
wete ma'ina loina bodao mabwaiyadi 'oidiya,
ma susuwao ma 'enanao mabwaiyadi 'oidiya, ta
wete 'ebeloina mabwaiyadi 'oidiya.

8 Ma mebale'u mabwaiyadi 'abwa 'oina
si'etuluha, beno taudi 'eguma geya sanidi
simiyamiya yawasi bukiina 'alona, bukina
lamiina silohe'amasiya 'ina buki. Buki bewa
'alona taudi sanidi mwalo hene 'ilele nugetediya,
eema muliyetega bale'u 'themasaleheya.

9 Ceguma taiya matenana, gwae bewa
'ithesagohe.
10 Weyahina

“Ceguma taiya si'abiyahi, sida 'abiyahi tuwa, ma
wete taiya 'eguma 'elepa 'aleha 'oinega
silohe'amasi, sida lohe'amasi tuwa.”

Gwae bewa 'oinega Yehoba 'ina tomotaedi ma'idi

hemisa sitoholo pa'ala.

11 Ta wete 'aigeda hebai hetoina ya'iteya
bale'uwega 'ilatuma, ma donanao 'eluwa gide
lami donanao, ma 'enana gide hebai nugenuge-
taina bwehabwehalina 'enana.

12 Ma hebai holega 'ina waiwai mabwaiyana
hebai hauhauna 'i'ebwaeya ma 'abehega tauna
'iloina, ta hebai holega 'i'ebubunamo. Coinega
hebaiina hauhauna mebale'u mabwaiyadi
'iloiloinedi ma hebai holega 'oina si'e'etuluha,
tauna mwalo 'ihesilaheya ma 'ibwebwe'ana hila.

13 Ta wete hebai hauhaunaina 'ana 'aniyana
'ipaihowediya, gide 'aiwe ninima 'ibe'uma
galewega gogo gabulena tomota matadiya.

14 Ma tagwala 'iloba pwaiya ta 'oinega hebaiina
holega matana 'aniyanaedi 'ipaihowediya, ma
nage 'oina mebale'u mabwaiyadi 'i'abowediya.
Ma 'ina 'abowedi 'oidiya 'igwae, “Da'ule 'aigeda
watagi eema wapaihowa 'ana 'ita gide hebaiina
'elepega 'ihesilaheya ta 'tbwebwe'ana hila.”

15 Eeta sipaihoweya, ta hebaiina hauhauna
ma'ina loina, 'oinega da'ule tagitagina yawasina
'i'ebwaeya, ta sawasawahina 'igwae, 'oinega
'iloina 'abehega 'eguma taiyewedi geya 'oina
si'etuluha nata 'amasa siloba.

16 Ma wete mabwaiyadi 'iloinediya, 'i'iudi ma
madoudi, towasawasao ma toweweloheyao, ma
wete babadao ma topaihowao, ta 'abehega nima
'ebeuladiyega ma debadiya 'ana 'ila'ilala gide
basilili silagudi.

17 Ma 'oidiya loina pa'alina 'ilaguya, ma taudi
'eguma 'ila'ilalaina geya 'oidiya, geya'abwa wete
sihegimwane, bo sigimwagimwane, 'ana siga
hebaiina 'ana 'ila'ilala si'ewa he'i, beno sanina,
nuwana saninaina 'ana namba.

18 Ma bewa 'ana nuwasabwalena. Ceguma
taiya ma'ina nuwasabwalena hebaiina 'ina
namba 'ida hasili, beno 'aigeda loheya 'ina
namba, sikisi handeledi ma sikisti sikisi (666).

14

To'abihetena 'ina tomotaiyao

1 Ma ya'e'ebubuna, ta lami ya'iteya 'oya Saiy-
oni debana 'itotoholo, ma wete tomota 144 tau-
sani ma'iyanao simiyamiya, taudi beno sanina
ma wete Tamana sanina debadiya silelediya.

2 Coinega galewega 'enana 'aigeda yahesago-
heya gide we'aha 'idaudau, ma wete gide gugula
'enana. Ma 'enanaina yahesagoheya gide 'ebe
gihedohedou sidoudou 'adi hesagoha 'ausala.

3 Ma tomotaedi wagahata wasawasa matana
sitoholowa, ma wete hebai 'ehataedi ma
babadaowedi matadiya sitoholowa, ma wali
'ehauna siwaliyeya. Ta waliina geya 'eta
taiya sawasawahina ma 'isanapu, beno namo
taudi bodaedi 144 tausani sawasawahidi,
taudi mebale'u, ma Yehoba 'igimwanediya ta
'I'abihetediya.

4 Ma taudi loheloheyaedi geya sipui wahi-
wahine mahetediyao 'idi tuta sedasedega ma
litautauya, ma hesi lami simuliya bwaibwaini
'eguma ta'eha 'itauya. Taudi Yehoba 'igimwane
nugetediya tomota 'oidiyega, beno Yehoba ma
lami 'idi 'etahi nugenugetana.

5 Taudi geya 'eta 'abo 'oidiya, ta geya wete 'idi
puimo.

Anelose 'etoi 'idi tetela

6 Coinega wete 'aigeda anelose ya'iteya tab-
wanega 'itahetaheya, ma tetela bwebwe'ana ta
miyamiya hatayana 'i'eweyama, ma 'abehega
'ithepwaila mebale'u mabwaiyadi 'oidiya, beno
'ebeloinao ma susu ma 'enana ma boda 'aigeda
laigeda 'oidiya.

7Ta aneloseina 'enana madounega 'igwaeya,

“Yehoba 'oina wahe'asisi, wahepwatu, weyahina
'iIna tuta yatala 'ilatu pwaima, 'oinega
tauna galewa ma bale'u ma hola ma wete
we'aha daudaudi 'adi tohemasalahaina
matana wa'etuluha.”

8 Ma anelose heluwena ‘'imuliyeya ta

'ibwauwa, 'igwae,

“Casa madouna Babiloni 'ibe'u pwaiya. Ca-
saina 'ina mumugega boda mabwaiyadi
'thenumediya, mumugaina beno wahi 'ana
henuhenuwa mumuga galana weyahina.”

9 Anelose 'eluwaedi mulidiyega 'aigeda wete
'imulimuliyama, ta aneloseina tauna wete
'ibwauwa, 'igwae,

“Ceguma taiyawedi si'e'etuluha hebaiina ma 'ina
dimwa tagitagina 'oidiya, ma 'adi 'ila'ilala
manidiya bo nimadiya,

10nata taudi Yehoba 'ina waini waiwaina 'oinega

sinuma, ta wainiina beno Yehoba 'ina gamwa-

sowala moisa 'isiweya gamwasowala biyona
loina. Ma wete 'aiwe yahiyahina ma da'ule
yahiyahidi tomotaedi wahidiya silotoho, Yehoba

'ina aneloseyao ta lami matadiya.

11 Ma 'aiweina 'asuna 'thanehane hataya, ta geya

'ina 'ebe gumwalamo. Ma tomotaedi taudi hebai-

inama 'ina dimwa tagitagina 'adi to'etuluhao, ma

sanina lelelelena 'ana to'ewao, taudi 'idi muya-
muya geya 'idda gumwala sabwelo ta nihuwana
loidiya.”

12 Gwae bewa 'oinega Yehoba 'ina tomotaiyao
labwa si'alama'i'ita, taudi 'ina loina 'ana tohe-
matamatanao ta Yesu 'ana tohemisao.

13 Eeta galewega 'enana yahesagoheya
ligwaeya, “Bewa 'ulele 'abehega taiyewedi 'ida
Bada 'ana tohemisao, 'eguma 'abwa si'amasa,
sida yaliyaya tuwa.” Ma Yaluyaluwa Tabuna
wete 'igwaeya “Moisa tuwa siyaliyaya, weyahina
'abwa si'aiyawasi 'idi pa1howa madouna 'oinega,
ma 'ana maisa siloba.”

Bale'u 'eli‘elinaina

14 Ma ya'e'ebubuna ta ya'iteya yaloha
wa'ewa'e'ena, ma yalohaina 'oina gide tuwa
loheya 'imiyatoiya, ma debana 'ana pasa
wasawasa goula, ma nimana 'ina naipi matana
lai'ainina ma yohuyohuna.

15 Ta 'aigeda wete anelose Hada He'asisiyega
'ilatuma, ma wete 'thwau haneya Badaina yaloha
debana ma'ina naipi 'oina, 'igwaeya, “Cino
naipiyega 'u'eli, weyahina tuta 'eli'eli bale'uwa
'llatu pwaima, ta 'e'ahai 'imatuha pwaiya.”

16 Ma 'oinega loheyaina yaloha debana
'ina naipi 'igohaeya, ta bale'uina 'i'eliya, ma
le'ahaiina 'thegogonediya.

17 Ma 'aigeda wete anelose Hada He'asisi
galewa 'oinega 'ilatuma, tauna wete naipi

matana 'ai'ainina nimana.
18 Eeta 'aigeda wete anelose 'ebe pwaoli 'oinega

'inaoma, tauna 'aiwe 'ala'alata 'ana toloina, ta
'enana madounega libwauwa aneloseina ma'ina
naipi 'oina 'igwaeya, “Cino naipiyega 'ugoha
ma gileipa huwainao bale'uwa 'udomwadi,
weyahina sibwehala pwaiya.”

19 Coinega aneloseina 'ina naipiyega gileipa
huwaidi bale'uwa 'i'upwediya ma gilepaedi 'ebe

hida madouna 'alona 'iulediya. Cebe hidaina
beno Yehoba 'ina gamwasowala.

20 Ma gilepaedi mabwaiyadi 'ihideya 'ebe hida
madouna 'oina, beno 'asa madouna mulimulina,
ma bweyaha 'idaudau 'ebe hidaina 'alonega, gide
yagewa 'ana dudula teli handeledi kilomita gide,
ta 'ana ni'u 'ina hane gide bale'uwega ma hosi
'itotoholo 'ani'ona 'oina.

15

Cila'ilala galadi

1 Ma 'aigeda wete 'ebe henainaida madouna
galewa ya'iteya, beno anelose sebeni, ma'idi
muyamuya galadi 'adi baibaiwa sebeni. Ta
mwauwedi sebeni beno Yehoba 'ina gamwa-

sowala 'ana 'ebe losaloha.
2 Ma wete ya'iteya gide hola 'ina daumwala

ma wete ninininimana, ta holaina papalina boda

sitotoholo, taudi sihewaiwai pwaiya hebai galana

ma'ina dimwa tagitagina ma wete sanina 'ana
hasihasila 'oidiyega. Ma tomotaedi nimadiya

'lebe gihedohedou Yehoba 'oinega,

3 ta mabwaiyadi Mosese walina siwaliwaliye,
tauna Yehoba 'ina topaihowa. Ma wete lami
walina siwaliwaliye, sigwae,

“Bada Yehoba Tohewaiwai 'ino paihowao
madoudi ma 'ebe henainaida, ta 'ino
mumuga mabwaiyana ‘'ausaladi ma
dumwaludi, ma 'ebeloina mabwaiyadi
'uloinaedi.

4 “Bada yo, tomota mabwaiyadi ‘'abwa
sihe'asisiyego ma si'ahwa wasawasaego,
weyahina 'uboimo ‘'asi'asilalau, 'oinega

mebale'u mabwaiyadi sinaoma ma
matauwa si'etuluha, weyahina tomota
mabwaiyadi 'ino loinao dumwaludi si'ita
pwaidiya.”

> Coinega ya'e'ebubuna ta ya'iteya galewa
Yehoba 'ina hada so'eso'ena, hadaina 'alona 'ina
gwae hemisa lelelelena 'imiyamiya.

6 Ma Hada He'asisiina 'oinega anelose sebeni
silatuma ta muyamuya sebeni nimadiya.
Aneloseyedi 'adi 'ale'o wa'ewa'e'edi ta 'ausaladi,
ma ‘'adi gadiwana goula lumalumadiya
simiyamiya.

7 Eeta hebaiyedi 'ehata 'oidiyega ‘'aigeda
hebai biyo goula sebeni 'i'ewediya, ta anelose
sebeniyedi 'i'ebwaediya, ta biyowedi 'alodiya
Yehoba miyamiya hatayana 'ina gamwasowala
'oinega 'ilohemahediya.

8 Nage 'oina Hada He'asisi 'alona 'imaha
Yehoba Tohewaiwai hedade 'ina wasawasa
loinega, 'ana 'ita gide 'asu ma geya 'eta taiya
sawasawahina ma Hada He'asisi 'oina 'iluhu,
'ana siga aneloseyedi sebeni 'idi paihowa
muyaedi sebeni silosalohidi.

16

Yehoba 'ina gamwasowala biyonao sebeni

1 Ma Hada He'asisi ‘'alonega ‘'aigeda
'lenana madouna yahesagoheya, 'igwaegwae
aneloseyedi sebeni 'oidiya, 'igwaeya, “Wanao ma
wasulu bale'uwa, ma Yehoba 'ina gamwasowala
biyonao wasiwadi.”

2 Coinega anelose nugenugetana 'inaowa ta
'ina biyo bale'uwa 'isiweya, ta bwe'a galadi ta

muyadi silatuwa taudi hebai 'ina dimwa tagitag-
ina 'ana to'etuluha 'oidiya, taudi beno hebaiina
'ana 'ila'ilala 'oidiya 'imiyamiya.

3 Ma anelose heluwena wete 'ina biyo 'i'eweya
ta holai 'isiweya, ta holaina mabwaiyana
'ihebweyaha, 'ana 'ita gide to'amasa 'aigeda
bweyahina. Coinega ginaula mabwaiyadi
mayawasidi ni'uwa si'amasa.

4Ma anelose hetoina wete 'ina biyo 'i'eweya ta
we'aha daudauna ma bidala 'oidiya 'isiweya, ta
wete sihebweyaha.
5 Coinega aneloseina tauna we'aha 'ana toloina
'enana yahesagoheya, 'igwaeya,
“Yehoba yo, 'owa tuta mwalo ta bewa 'oidiya
'umiyamiya, ma wete dumwaluu ma

'asi'asilalau. Cino loina bewa bwebwe'ana
hedade, weyahina tomotaedi galadi,

6 ta Yehoba 'ina topaihowao ma wete 'ina
palopitao sihunudiya, ta bweyahidi si'abi
hedauya. Coinega 'adi maisa 'u'ebwae pwaidiya
ma 'abehega bweyaha sinuma, ta maisaina beno
'ilobwainediya moisa.”

7 Ma 'enana 'aigeda wete yahesagoheya 'ebe
pwaoli 'oinega 'igwaeya, “Bada yo, 'owa Yehoba
Tohewaiwai hedada 'ino loina bewa 'ausaladi ma
dumwaludi.”

8 Eema anelose 'ehatana 'ina biyo 'i'eweya
ta sinala 'oina 'isiweya, ta sinala 'ina wai-
wai 'ilohepoiya, ta sawasawahina ma tomota
'i'alasidi.

Ma  yahiyahiina madouna tomota
'i'ala'alasidji, loinega Yehoba siheliyeya,
weyahina tauna 'ina loinega ma mwauwedi

silatuma. Ma tuwa geya sida nuwabuiya ta
labehega Yehoba sihepwatuwe.

10 Eema anelose henimana wete 'ina biyo
lisiweya hebaiina bwehabwehalina 'ina waga-
hata wasawasa 'oina, ta 'ina 'ebeloina mab-
wailyana 'iguguyouwa. Ta tomota muyaina
'oinega sihesala'i'ita.

11 Ma Yehoba galewa siheliyeya, bwe'aedi
muyamuyadi weyahidi, ma hesi geya sida
nuwabuiya 'idi paihowa puiyedi 'oidiyega.

12 Eema anelose hesikisina 'ina biyo 'i'eweya
ta we'aha sanina Yupeletisi 'oina 'isiweya ta
we'ahina mabwaiyana 'iyapasa, ma kini tupwadi
sihabalama tupwa bolibolimeyega.

13 Ma yaluyaluwa 'etoi galadi ya'itediya, 'adi
lita gide 'we'we silatulatuma hebaiina bwehab-
wehalina 'ahwanega, ma wete hebaiina holega
ma wete 'ina palopita 'abo'aboina 'ahwadiyega.

14 Yaluyaluwa 'etoiyedi beno Tomudulele 'ina
'ali'eyao taudi 'ebe henainaida sipaihowediya,
ta sinaowa kiniyao bale'u mabwaiyana 'oina ta
labehega 'idi bodao sihegogonedima ma taudimo
silo'aleha hiladi, beno nata Yehoba Tohewaiwai
hedada 'ina sabwelo madouna 'oina.

15 “Wahesagoha, 'abwa 'igu hapwesama gide

toyagaha 'idi hapwesama tuwa, ma 'eguma

'owa taiya 'ulomatayahi ma 'a 'ale'o

'u'otemomosi, 'uyaliyaya, 'ane geya'abwa
'umwadina 'ino bugewa weyahina.”

16 Coinega yaluyaluwaedi kiniyao ma'idi bodao

sihegogonedima tupwa 'aigeda, sanina 'ena Ibeli-
uwega sigwae “Amagedoni” 'oina.

17 Ma anelose hesebenina 'ina biyo 'i'eweya ta
galewa ma bale'u gamwagamwanidiya 'isiweya,
ma wagahata wasawasa Hada He'asisi 'alonega
laigeda 'enana madouna 'ilatuma, 'igwaeya,
“Cigumwala pwaiya.”

18 Ma nage 'oina namala ta dagugu ta gugula
ta wete mwani'ini'i madoudi silatuwa. Mwalo
hene ta nige, tomota 'idi tuta 'oina, geya 'eta
mwani'ini'i 'ana madou nage gide 'ida latu'esa.
Ma bewa moisa gala hedade.

19 Eeta 'asa madounaina 'i'ewatahiya, ta 'ana
watahina 'etoi silatuwa. Ma tupwa mabwaiyana
loidiya mwani'ini'iina 'idi 'asa 'igihegalediya, ma
'asa madouna sanina Babiloni 'ina pui Yehoba
'inuwatuhu yahiya ta 'ina biyo 'oinega waini
'thenumeya, ma wainiina beno 'ina gamwa-
sowala madouna wainiina.

20 Ma wete bwanabwanao ma 'oya mabwaiyadi
sisawala, ta geya wete sawasawahina ma taloba
hiladi.

21 Ma wete dohi madoudi ma patupatudi, gide
da'ule madoudi, galewega sigubagubalama to-
mota 'oidiya. Coinega tomotaedi Yehoba sihe-
liyeya dohiina gala hedadena weyahina.

17

Toganawala moisa wahineina

1 Eeta aneloseyedi sebeni ma'idi biyo
sebeni Yehoba 'i'ebwaediya, 'aigeda 'oidiyega
'inaoma ma 'thegwaegauwa, 'igwae, “Cunaoma
ma yahe'itago Yehoba 'ina loina mwauna
toganawala moisa wahineina 'oina, ma

toganawalaina 'ana nuwasabwalena beno 'asa
madouna si'abiya we'aha baibaiwadi papalidiya.

2 Ma bale'u 'ana kiniyao pui 'oina sihewaiwai
toganawalaina ma'iyadiu, ma 'oinega mebale'u
mabwaiyadi pui mumugana sinumeya ta sihe-
buwa.”

3 Ma Yaluyaluwa Tabuna 'oinega
yalotohogauwa gide aneloseina 'itoegauwa
tupwa yoho 'awawa, ma wahine 'aigeda ya'iteya
hebai bwehabwehalina 'igeluya, ma hebaiina
wahina mabwaiyana 'oina sani galadi silelediya,
ma mwaguna 'adi baibaiwa sebeni, ma donanao

'adi baibaiwa nima 'eluwa.
4Ma wahineina 'ana 'ale'oina 'ana bwehabwe-
hala gide towasawasao 'adi 'ale'o, ma 'ana pasao

goula ta da'ule 'ausaladi ma 'epo. Ta nimana
biyo goula 'i'abi yahiya, mumuga galana 'oinega
silohemaheya pui weyahina.

5 Ma manina sanina sileleya 'ana
'unuwadawada, 'igwae,

“Babiloni madouna, beno toganawalao ta topui
gala hedada sinadiu.”

6 Ma wahineina ya'iteya, Yehoba 'ina topai-
howao ma Yesu 'ana tohepwailao 'idi 'amasega
bweyahidi 'inumediya ma 'oinega 'ihebuwa, ta
yahenainaida wahineina 'ana 'ita weyahina.

7 Eema aneloseina 'ithegwaegauwa, 'igwaeya,
“Geya'abwa nuwau 'ihehenainaida. Yada gihe-

maedane 'oiuwa to'aha wahineina ma hebaiina
'oina 'igeluwa, tauna mwaguna sebeni ma do-

nanao nima 'eluwa, 'adi nuwasabwalena.
8 Hebaiina 'u'iteya mwalo mayawasina ma
'I'Tamasa pwaiya, ma 'abwa 'ilatuma gaulaina

madouna 'oinega ma 'itauya, ma 'oinega sigihe-
gala bwaibwaini. Ta tomota mebale'u, taiyewedi
taudi sanidi Yehoba geya 'ilele yawasi bukina
lalona, tutaina bale'u 'ana hemasalaha hauhau
'oina, taudi hebaiina 'abwa si'ita ma nuwadi
'thenainaida, weyahina mwalo mayawasina, ta
tuta bewa 'i'amasa pwaiya, ma 'abwa 'ilatu hil-
ama.

9 “Ceguma sonoga 'oiuwa, 'usanapu 'abehega
mwaguwedi sebeni beno 'oya 'adi baibaiwa
sebeni, 'oyaedi 'oidiya wahineina 'imiyatoiya,
ma 'ana nuwasabwalena wete kiniyao site
sebeni,

10ma nima 'oidiyega sibe'u pwaiya, ma 'aigeda
labwa 'iloiloina, ma 'aigeda 'abwa 'ilatu, ta 'ina
tuta to'uto'upanamo 'imiyamiya.

11 “Ta kiniyedi sebeni, 'aigeda wete Kkini
ma'iyadiu, 'idi boda 'alona, tauna hebaiina
mwalo mayawasina ta yawasina 'igumwala, ta
'abwa 'inaonao ma 'abehega sigihegala bwaib-
waini.

12 “Ma donaedi nima 'eluwa 'u'itediya, beno
kini 'adi baibaiwa nima 'eluwa, taudi geya
sihegaina ma siloina, ta 'abwa siloina tuta
to'uto'upana 'oina, hebaiina ba'idadiu.

13 “Taudi site nima 'eluwaedi 'idi nuwatuhu
mahemahetena, nuwanuwadi ma 'idi waiwai ma
'idi loina s1tagwaled1 hebaiina 'oina.

14 Ma 'abwa Lami 'oina silo'aleha, ma Lamiina
'ithewaiwai sinedi, weyahina tauna babadaowedi
'idi Bada, ma kiniyao 'idi Kini, ma wete taudi
'ina hesinuwega 'ibwauwedima, taudi 'ana to-
muliyao moisa ba'idanao.”

15 Coinega anelose 'oiguwa wete 'igwaeya,
“We'ahedi 'u'ita pwaidiya, 'oidiya wahine to-
ganawalina 'imiyatoiya, 'adi nuwasabwalena

beno 'ebeloinao ma bodao ma susuwao ta
'enanao. ) N o
16 Ma dona nima 'eluwa ta hebaiina 'u'itediya,

taudi 'abwa toganawala silo'alehe, ta 'ina tob-
watobwao mabwaiyadi si'ewadi ma nimenime-
namo 'imiyamiya, ma wete hesiyona si'ai, ta
hilihiliyanao 'aiweyega sigabudi.

17 Weyahina Yehoba ‘'atediya 'ihenuwa
laguweya ma 'ina nuwatuhu sipaihowa, beno 'idi
paihowa mahemahetena, ma 'idi waiwai ta 'idi
loina hebaiina 'abwa si'ebwae, ta tauna 'iloina
'ana siga Yehoba 'ina gwaeyedi 'ipaihowadi.

18 “Ma wahineina 'u'iteya, beno tauna 'asa
madouna, ma 'iloiloina bale'u 'ana kiniyao mab-
waiyadi 'oidiya.”

18

Casa Babiloni 'ina be'u

1 Ma wete 'aigeda anelose ya'iteya galewega
lidobidobima, tauna ma'ina loina madouna, ma
wete 'ina 'asilalega bale'u 'i'asilala,

2 ma 'enana madounega 'ibwauwa, “Casa
madounaina Babiloni 'ibe'u pwaiya, ma Tomud-
ulele ma'ina bodao ta wete bwasumo galadi ma
didigadi sihe'asaeya,

3 weyahina Babiloni 'ina wainiyega boda
mabwaiyadi 'thenumediya, wainiina beno pui
galana. @ Tauna gide toganawala. Coinega
bale'u 'ana kiniyao ba'idadiu sipuiya, ma 'ina

puiyedi 'oidiyega to'ahwa'uneyao 'idi wasawasa
madouna silobaloba.”

4 Ma galewega wete 'aigeda 'enana yahesago-
heya, 'igwaeya, “Cigu tomotaiyao 'asa beno
lalonega walatuma, 'amuge 'ina puiina 'oimiya
'ithabala ma 'ana maisa muyamuya waloba.

5> Weyahina 'ina pui 'ana madou gide tuwa
galewa 'ina hane, ma 'ina mumuga galadiyedi
weyahidi Yehoba 'inuwanuwatuhu ma 'abehega
'themaise.”

6 Ta wete aneloseina 'igwaeya, “Casa nage
'uhemaise, gide tuwa to'aha 'ina paihowa, ma

'uhemaise maluwa. Ma wete tauna 'ina waini
galana maluwa 'u'ebwae, ma tauna 'inuma.

7 Ta wete 'ina gwae gagasa ma 'ina hemata-
ganawala 'adi maisa 'u'ebwae, muyamuya ma
dou, weyahina 'iboinamo 'oina 'igwaeya, ‘Taugu
Kuini, geya wete hiwape 'ina tupwa 'oina yada
miya, ma wete geya'abwa dou yalobaloba.’

8 Coinega sabwelo 'aigeda 'oina mwauwedi
labwa silatu, beno lohala madouna ma gomale,
ta wete 'aiwe ninima 'i'alasi. Weyahina Badaina,
tauna Yehoba Tohewaiwai hedade, wahineina
lana maisa 'i'ebwae.”

9 Ma bale'u 'ana kiniyao, taudi wahineina
ba'idadiu silogwaliya ta simiya hemataganawala,
taudi wete 'asaina weyahina sidou ma sidoug-
waegwae, 'eguma 'asa 'i'ala'alasi, ma 'asuna
si'ita.

10 Ta ma'idi matautaina muyamuya weyahina,
loinega 'edasaliyana sitoholowa ma sigwae,
“Caioi, 'aioi, 'asa madouna ma waiwaina Babiloni
'ana loina 'iloba mwamwayau.”

11 Ma wete bale'uwa to'ahwa'uneyao ma'idi
nuwagala ta ‘'asaina weyahina sidouwa,
weyahina geya 'eta taiya 'idi tobwatobwaedi
'ida gimwaneyediya.

12 Cidi tobwatobwaedi beno gide goula ma
siliba, ta dimwa wasawasa ta 'epo ta 'ale'o
wa'ewa'e'edi, ma 'ale'o wasawasa hebwehebwe-
lidi, ma 'aiwe mahamahaidi, ma dona madoudi,
ma 'aiwe bwebwe'adi gide gahi, ma kopa
pwawati, ma dimwa wa'ewa'e'edi,

13 ma seyala, ma mwahadi, ma gado'a*, ma
holowa, ma ginaula mahamahaina, ma waini, ma
holowa ganinibu, ma witi, ma bulumakau, ma
sipi, ma hosi, ma waga lisilisi, ta wete tomota
mayawasidi sihegimwaneyedi ma 'abehega 'idi
topaihowao.

14 Coinega to'uneyedi 'asaina 'oina sigwaeya,
“Ginaulaedi mabwaiyadi nuwanuwau bo'i
sigumwala, ta wete 'ino wasawasa ma 'a hepwatu
mabwaiyana 'igumwala, nata geya'abwa wete
'ulobaloba hiladi.”

15 Ma to'ahwa'uneyedi, taudi 'idi wasawasa
madoudi 'asaina 'oinega silobeya, sitotoholo
'ledasaliyanega, weyahina  'asaina  'ina
muyamuya si'iteya, ta simatauta, ta ma'idi
latemuyamuya sidouwa,

16 sigwae, “Caioi, 'aioi, 'asa nage madouna
mwalo 'ipasa ‘'ale'o wasawasa, ma ‘'ale'o
wa'ewa'e'edi ma bwehabwehalidi, ma goula,
ta dimwa wasawasa ta 'epo 'oidiyega,

17 'ane tuta 'i'iunamo 'oina ma 'ina wa-
sawasaedi sisawala.

Ma wete taudi waga taniwagadi, ma'idi to'adau
mabwaiyadi, ta ni'u 'ana topaithowao mab-
waiyadi, 'edasaliyanega sitotoholo,

18 ma 'asaina 'asuna si'iteya ta sibwauwa,
“Mwalo geya 'eta 'asa 'ana 'ita gide 'asa bewa
madouna, ta bewa tutaina togidega?”

19 Coinega taudi manidi sigibediya ma
sidoudou madouna, sigwaeya, “Caioi, 'aioi, 'asa
nage madouna 'oinega to'adau 'idi wasawasa
silobediya, ma tuta 'i'ilunamo 'oina wasawasaina
mabwaiyana sisawala.”

20 Wayaliyaya 'omi galewa Yehoba 'ina lohelo-
heyao, ma wete palopitao, ma 'ana tohepwailao
wayaliyaya, weyahina mwalo 'imi muyamuya
'asaina 'oinega walobeya, ma bewa tuwa Yehoba
muya 'oinega 'themaisediya.

21 Eeta 'aigeda anelose waiwaina dimwa
madou hedade 'i'abi haneheya ta holai 'iula
suluheya, 'igwaeya, “Casaina madouna Babiloni
labwa 'ibe'u da'ule bewa gide, ma geya'abwa
wete ta'ita'ita hila.

22“Coinega 'asaina 'ina yaliyaya 'igumwala, ma
geya'abwa 'eta 'ebe gihedohedou 'ana hunuwa,
nuwana yoguli 'ana mu'a 'ilatulatu.

“Ma wete paihowa 'adi tosanapuwao
geya'abwa simiyamiya, ma wete yatu 'ana
hesagoha 'igumwala.

23 Eeta mayale 'idi 'asilala 'oina geya'abwa
silatulatu. Ma wete geya'abwa tohaiyedi 'enadi
'asaina 'oinega sihehesagohe.

“Moisa, bale'u mabwaiyana 'oina bewa 'asaina
'ana towasawasao sihane hedadeya, ta 'idi 'oba
loidiyega hali tupwa tomotaidi si'abowediya.

24 “Ma wete mwalo tomota baibaiwadi
gide palopitao ta Yehoba 'ina topaihowao

silohe'amasidiya 'asaina Babiloni 'oina, ma
weyahina 'ana mwau 'ilobeya Yehoba 'oinega.”

19

1 Ma muliyetega hedagadaga madouna yahe-
sagoheya, gide boda madouna 'enadi siheheg-
waegwae,

“Yehoba tahepwatuwe, tauna To'abihetena ma

Towasawasa ma Tohewaiwai.
2 Ma 'ina loina mabwaiyana dumwaluna

ma  bwebwe'ana, weyahina  tohemata

ganawalina 'ina ganawalega bale'u mabwaiyana

'I'abihegaleya, ta 'ana maisa 'ilobeya. @ Ma

wete 'asaina 'oina Yehoba 'ina tomota

silohe'amasidiya, 'oinega 'i'abi hegaleya.”
3 Ma sibwau, sigwaeya,

“Yehoba tahepwatuwe, weyahina ‘'asaina
madouna 'i'ala'alasi, ma 'asuna tuta
mabwaiyana 'thanehane.”

4 Coinega babadaowedi site tuweniti powa ma

wete hebai site 'ehataedi sibe'u talutalubu'iya

tauna Yehoba 'ina wagahata wasawasa 'oina

'imiyatoiya matana, ta 'oina sigwaeya, “Gide,

'ahepwatuwego!”

Lami 'ina hai guyaina
> Eeta wagahata wasawasaina 'oinega 'aigeda
'enana 'inaoma 'igwaeya, “Comi Yehoba 'ina
topaihowao ma 'ana tohe'asisiyao 'i'iumi ma
madoumi, wahepwatu 'oina.”

6 Ma wete yahesagoheya gide boda madouna
'enadi, ma wete gide we'aha daudauna 'enana,
ma wete gide gugula 'enana sigwaegwae,
“Yehoba wahepwatuwe, weyahina tauna 'ida

Bada Tohewaiwai hedade ta 'ihetoloina
pwaiya.
7 Tayaliyaya madouna ma wete tahepwatuwe,
Lami 'ina hai weyahina, ta mwanena 'ithepasa
pwaiya 'idi hai weyahina,
8 ma wahineina 'ana 'ale'o bwebwe'ana
wa'ewa'e'ena Yehoba 'i'ebwae pwaiya.”

~Ta'ale'oina 'ana nuwasabwalena beno Yehoba
'ina tomotaiyao mumugadi dumwaluna.

9 Ma aneloseina 'oiguwa 'igwaeya, “Gwae
bewa 'ulele 'abehega, ‘Taiyawedi 'omi Yehoba
'itbwauwegomiya Lamiina 'ina hai guyaina 'oina,
wayaliyaya.” ” Ma wete aneloseina 'igwae hila, ta
ligwaeya, “Bewa Yehoba 'ina gwae moisa.”

10 Ma ‘'ahena vyabe'u talutalubu'iya ta
ya'e'etuluha 'oina, ma ‘'oinega 'igwaeya,
“Geya'abwa gide. Taugu tuwa Yesu 'ina
topaithowa 'owa gide, ma wete gide tasimwao
taudi Yesu 'ana tohepwailao. Yehoba hesi 'oina
'u'etuluha.” Weyahina Yesu 'ana tohepwailao
'adilotohona gide palopitao 'adilotohona Yehoba
yaluyaluwana 'oinega.

Hosi wa'ewa'e’ena 'ana togelu.

11 Ta ya'iteya galewa 'i'eso'eya, ma hosi
wa'ewa'e'ena 'thapwesa, ta 'ana togeluina sihe-
saniyeya Toguibiga Dumwaluna. Ma 'ina loina
dumwaluna 'oinega 'iyatala ta wete 'ilolo'aleha.

12 Ta matana 'adi 'ita gide 'aiwe 'ininininima,
eema debana 'ana pasa wasawasaedi baibaiwadi.

Ma wete sanina sileleya geya sawasawahina ma
taiya 'eta 'isanapu. Ciboinamo 'isanapuya.

13 Ma 'ana 'ale'oina 'i'oteya bweyaha 'oinega
'ithebuteya, ta sanina silaguya, sigwae, “Yehoba
'ina gwae.”

14 Ma galewa 'ana tolo'alehao 'idi hosi
wa'ewa'e'edi sigeludiya, ta simuliyeya, 'adi
'ale'o wa'ewa'e'edi ma 'ausaladi.

15 Ta 'idi tohanugetaina 'ahwanega 'elepa
laleha mamatana ‘'ilatulatu, tauna ‘'abwa
'elepaina 'oinega tupwa baibaiwadi 'thewaiwai
sinedi ma 'oidiya 'iloina pa'ala, ma wete waini
lebe hida 'oina 'thidadi, beno Yehoba Tohewaiwai
hedade 'ina gamwasowala madouna.

.16 Ta 'ana 'ale'o 'oina ma wete 'ahena sanina
silelediya, sigwae, “Loheya bewa toloinao 'idi

Toloina, ma wete babadao 'idi Bada.”

17 Eeta 'aigeda anelose ya'iteya sinala 'oina
'itotoholo ta 'itbwaubwau bwasumowedi galewa
ma bale'u gamwagamwanina sitahetaheya
loidiya, 'igwaeya, “Wasawalama Yehoba 'ina
guyai madouna 'oina,

18 ma wa'ai kiniyao hesiyodi, ma 'aleha 'ana
tohanugetao hesiyodi, ta tolo'alehao hesiyodi, ma
wete hosiyao ta 'adi togeluwao hesiyodi, ta wete
loheloheyao baibaiwadi hesiyodi, taudi babadao
ma 'idi topaihowao wete, madoudi ta 'i'iudi.”

19 Ma vya'iteya hebaiina holega 'inaoma,
ta bale'u 'ana babadao ma'idi tolo'alehao
si'auta sabi lo'aleha hosi 'ana togeluina ma'ina
tolo'alehao 'oidiya.

20 Nage 'oina hebaiina ma'ina palopita
'labo'abo si'abi yahidiya, ta mayawasidi siulediya

lasa 'ala'alata 'alona, beno dimwa hulahulaidi
'loina. Palopita 'abo'aboina tauna mwalo 'ina
paihowa waiwaina 'ipaihowediya hebaiina
matana, ma 'oinega tomota 'i'abowediya, taudi
hebaiina 'ana 'ila'ilala 'oidiya 'imiyamiya, ta 'ina
dimwa tagitagina 'ana to'etuluhao.

21 Ma 'elepaina hosiina 'ana togelu 'ahwanega
'ilatulatuma, 'oinega hebaiina ma'ina palopita
'abo'abo 'idi tolo'alehao 'ilohe'amasidiya. Eeta

bwasumo baibaiwadi sinaoma ta to'amasaedi
wahidi si'aidiya, ta gamwadi 'i'otuwa.

20
Bolime tausani _
1 Ma wete 'aigeda anelose ya'iteya galewega

lisulusuluma, ta gaulaina madouna 'ana 'ebeso'e
kihi ma balae madouna 'i'ewediya, ma 'inaoma,

2ta hebai bwehabwehalina 'i'abiyahiya, tauna
mwata nugenugetana ma Tomuduleleina, beno
Seitani, ta 'ipaiya ta 'ana siga bolime tausani
sigumwala.

3 Coinega aneloseina hebaiina 'i'abi haneheya
ta 'luleya gaulaina madouna 'alona, ta nobwa
'igudubodeya, ma 'igihepa'aliya, ta geya'abwa
bodao 'i'abo'abowedi 'ana siga tausani bolime
sigumwala, ma muliyega 'ilihasi tuta 'i'iunamo
weyahina.

4 Ma wete tupwana wagahata wasawasa
ya'itediya, ma 'oidiya taudi Yehoba loina
'i'ebwaediya simiyatoiya. Ta wete tomotaedi
tani'odi si'upwediya, weyahina taudi Yesu
'ana tohepwailao ma Yehoba 'ina gwae 'ana
tohepwailao, yaluyaluwadi ya'itediya, taudi

geya hebaiina ma'ina dimwa tagitagina 'oidiya
sida 'etuluha, ta geya 'ana 'ila'ilala manidiya
ma nimadiya silagudi. Taudi bewa 'amasega
sitoholo pwaiya, ta Keliso ba'idadiu siloiloina
bolime tausani 'oidiya.

5 Taudi totoholo nugenugetaidi, ma to'amasa
mabwaiyadi bolime tausani sigumwala 'abwa
muliyetega taudi wete sitoholo hila.

6 Ta taudi totoholo nugenugetaedi 'asi'asilaladi,
loinega ma'idi yaliyaya, ma 'amasa heluwena
geya'abwa silobaloba, ta taudi hesi Yehoba ma
Keliso 'idi topwaoliyao, ta Keliso ba'idadiu si-
hetoloina bolime tausani 'oidiya.

Seitani 'ina we'a

7 Coinega bolime tausani 'igumwala, 'abwa
Seitani 'ebe paiyega silihasi, ma 'ilatuma,

8 ma 'itauya bale'u mabwaiyana 'oidiya sabi
labowedi, tupwaina gide Gogi ma Magogi 'oidiya.
Coinega Seitani taudi mabwaiyadi tolo'aleha
'ithe'autediya sabi 'aleha, tahasila 'asae, gide na-
monamo holai.

9 Eema bale'u mabwaiyana 'oinega sitauyama
ta Yehoba 'ina 'asaina madouna 'oina silatuwa,
ma 'asaina Yehoba 'ina tohemisaowedi 'oina
siha'wabu'wabudiya, ta 'aiwe ninima galewega
'isuluma ta 'i'ala hegumwalidiya.

10 Coinega 'adi to'abo Seitaniina si'eweya, 'asa
'ala'alata 'alona siuleya. Yahiyahiina 'alona
mwalohene hebaiina ma palopita 'abo'aboina
siula pwaidiya, ma tupwaina 'oina sitetoiyedi
simuyamuya sabwelo ma nihuwana 'oidiya, ta
geya'abwa 'igumwagumwala.

Yatala 'ana 'ebe losaloha

11 Ma ya'iteya wagahata  wasawasa
wa'ewa'e'ena ma madouna, ma wagahataina
'ana tomiyaina matanega galewa ta bale'u
sisawala, ma geya sawasawahina ta'ita hila.

12 Ma to'amasa mabwaiyadi ya'itediya,
madoudi ta 'i'iudi, 'ebemiya wasawasaina
matana sitotoholo, ta buki 'iyahalidiya, ma
laigeda wete buki 'iloyahaliya, tauna yawasida
'ana buki, ta to'amasao 'iloinediya, to'aha
gide mumugadi lelelelena bukiyedi 'oidiya
'imiyamiya.

13Taudini'u 'adi to'enowao ma Bwebweso 'ana
tomiyao ta bale'u 'ana to'amasao mabwaiyadi
sitauyama, ta 'aigeda 'aigeda 'iloinediya, to'aha
mumugadi gide.

14 Ma 'amasa ta Bwebweso 'iula dobihediya
'asa 'ala'alata 'alona, ta yahiyahiina beno 'amasa
heluwena.

15 Ma 'eguma taiyewedi geya sanidi 'ilobaloba
yawasida bukina 'oina 'iuledi 'asa 'ala'alata
'oina.

21

Galewa hauhauna ma bale'u hauhauna

1 Coinega galewa ma bale'u hauhaudi
ya'itediya silatuwa, ta geya hola, ma hesi
galewa nugenugetaina ma bale'u nugenugetaina
si'waiha.

2 Ma 'asa ‘'asi'asilalana ya'iteya tauna
Yelusalema hauhauna galewega 'isulusuluma
Yehoba ‘'oinega, 'ihepaseya gide tohai

mewahinena 'ipasa ma mwanena ba'idana
sihelobaloba.

3 Ma wagahata wasawasa 'oinega 'enana
madouna yahesagoheya, 'igwaeya, “Cu'ita,
Yehoba ma'ina tomotaiyao ba'idanao 'abwa
simiyamiya, weyahina tauna ba'idadiu, ma taudi
'ina tomota. Moisa Yehoba tauna ba'idadiu,

4 Yehobaina mataneudi 'ilo'i'ilidi, weyahina
geya'abwa wete 'amasa, nuwana muyamuya,
bo dou 'oidiya 'ilatulatu. @ Weyahina tupwa
miyamiyana 'igumwala pwaiya.”

5> Eeta wagahata wasawasa 'ana tomiyaina
ligwaeya, “Ginaula mabwaiyana yagihe'ehaudi,”
ma wete 'igwaeya, “Gwae bewa 'uleledi,
weyahina gwae moisa ma dumwaluna.”

6 Ta wete ‘'ihegwaegauwa, 'igwaeya,
“Cigumwala pwaiya. Taugu tuwa 'ebe hegaina
ma 'ebe losaloha, ma 'eguma taiyewedi taudi
tani'odi 'iyahala, nata we'aha bidalega ya'ebwae
tuwa, yawasidi weyahina.

7 Ma 'eguma taiya 'thewaiwai Seitani 'oinega,
nata yaliyaya yatagwala 'oina ma 'i'ahwa
tamanegau, ma tauna ya'ahwa natune.

8 Ma hesi taudi 'atewe'awe'adi, ma taudi
geya sihemisa, ma tohemata ganawalao, ma
tolohe'amasao, ma tologwaliyao, ma Tomud-
ulele ma'iyanao, ma dimwa 'adi tohemisao, ma
to'e'abo'abowao, taudi bewa 'idi tupwa 'asa
lala'alataina, beno 'amasa heluwena.”

Yelusalema hauhauna
9 Coinega aneloseyedi sebeni, mwalo muya
biyodi sebeni 'adi to'ahalao, 'aigeda 'oidiyega

'inaoma, ma 'ithegwaegauwa, 'igwaeya, “Cu-
naoma ma Lami mwanena yahe'itago.”

10 Ta Yaluyaluwa Tabuna '‘itoegauwa 'oya
saliyana tabwanina, ma ‘'asa ‘'ausalana
'ihe'itegauwa, sanina Yelusalema, galewega
'isulusuluma Yehoba 'oinega.

11 Ma Yehoba 'ina wasawasa 'asilalana 'asaina
'oina 'isaesaehane, ta 'asaina 'i'asilala, gide tuwa

dimwa wasawasa, ta 'inamanamala gide gelasi.

12 Ma 'asaina 'ana 'ali madouna ma saliyana,
ma 'ana 'ahwa'eda 'adi baibaiwa tuwelo, ta
lahwa'edaedi 'adi to'itayahinao anelose tuwelo,
ta wete 'ahwa'edaedi 'oidiya susu tuwelowedi
Isileli 'oinega sanidiyao silelediya.

13 Caliina 'ana tupwaedi 'ehata. Caigeda
tupwa bolimana 'oinega, 'ana 'ahwa'edao 'etoi,
tupwa bomatu 'oinega 'ahwa'eda 'etoi, tupwa
yalasiyega 'ahwa'eda 'etoi, ma tupwa bwauli
loinega 'ahwa'eda 'etoi.

14 Casaina madouna si'abiya wahuwahu
laigeda bwebwe'ana 'oina, beno dimwa tuwelo
pa'alidi tabwadiya, ma dimwaedi 'oidiya Lami
'ana tohepwaila tuwelowedi sanidiyao silelediya.

15 Ma aneloseina ba'idagu 'agwaegwae, ni-
mana 'ebelihe goula, ta 'abehega 'oinega 'asaina
namanamalina ma 'ana 'ahwa'edao ma 'ana 'ali
wete 'ilihedi.

16 Casaina 'ana saliya ta 'ana tabataba tupwa

'ehataedi mahemahetena. Eeta aneloseina 'ina
'ebelihe 'oinega 'asaina 'iliheya, ta 'ana saliya

ma 'ana tabataba ma 'ana hane mabwaiyana
mahemahetena, gide tu tausani powa handeledi
(2400) kilomita.

17 Ma 'ali 'ana bado nimanega 'iliheya, ta
'ilobeya teti sikisi (36) lihe, beno handeledi poti
powa (144) kiubiti. Aneloseina nimana gide
loheya nimana 'ana saliya gide.

18 Casaina 'ana 'ali dimwa wasawasa ma na-
manamalidi 'oidiyega si'abiya, ta 'asa 'alona
goula 'oinega si'abiya, ta 'inamanamala gide
tuwa gelasi.

19 Casaina 'ana wahuwahu dimwanao, dimwa

wasawasao ma namanamalidi 'oidiyega sihep-
aseya.

20 Wahuwahu 'aigeda 'ana pasa dimwa
wasawasa wa'ewa'e'ena, heluwena 'ana
pasa dimwa 'ana 'ita ni'u dubadubana
gide, hetoina hebwehebwelina, lehatana
lala'alawana, henimana hebwehebwelina,
wa'ewa'e'ena ma dubadubana, hesikisina
bwehabwehalina,  hesebenina yogeyogena,
ma he'eitina 'ala'alawana, henaenina wete
yogeyogena, nima luwaluwaina 'ala'alawana,
helebenina wete ni'u dubadubana gide, ma
hetuwelona dubadubana, nabu'a gide.

21Ta 'asaina 'ana 'ahwa'edao tuwelowedi gini-
uba tuwelo madoudi tuwelo 'oidiyega sipai-
howediya, ma 'ahwa'eda 'aigeda giniuba 'aigeda
'oinega sipaihoweya. Ta 'asaina 'ana 'eda mab-
waiyana goula daisinamo, 'inamanamala gide
gelasi.

22 Casaina 'oina geya Hada He'asisi ya'ita,
weyahina Bada Yehoba Tohewaiwai hedada ma
Lami, taudi tuwa Hada He'asisiyedi.

23 Sinala ma wai'ena geya sida saehaneya
'asaina 'oina, weyahina Yehoba 'ina wasawasega

'I'atuhe 'asilaleya mabwaiyana, ma wete Lami
'themayaleya 'asaina 'oina.

24 Ta 'asilalaina 'oinega mebale'u 'abwa
siyawala dadana, ma bale'u 'ana kiniyao 'adi
hepwatu si'eweyama 'asaina 'oina.

25 Ta 'asaina 'ana 'ahwa'edao sabwelowa geya
sida gududiya, ma wete geya guguyou, ma geya
nihuwana.

26 Ma 'ebeloinao mabwaiyana 'idi he'asisi ma
'idi hepwatu si'ewedima 'asaina 'alona.

27 Ta geya'abwa ginaula bi'ibi'idi 'asaina
'oina siluhuluhu, nuwana topaihowa galadi bo
to'e'abo'abowao. Beno tuwa taudi sanidi silele
pwaiya Lamiina 'ina bukiya, beno yawasida
bukina 'oina.

22

1 Eeta aneloseina yawasida we'ahina
'ihe'itegauwa, we'ahinaina matana maemaedan-
ina moisa, Yehoba ma Lami 'idi wagahata
wasawasaina 'oinega 'idaudauma.

2 Ma 'asaina gamwagamwaninega
'idaudaudobi. Ta we'ahinaina papalidiya
yawasida 'aiwenao sitotoholo. Caiweyedi

huwaidi wai'ena 'aigeda 'aigeda hagadi ma
hagadi, 'oinega bolime 'aigeda 'alona matuwelo
sihuwahuwa, ma nabainao boda mabwaiyadi

bale'uwa 'idi mulamula. _ _
3Ta hesi ginaula gala hedadedi 'abwa sisawala

'asaina 'oinega, ma Yehoba ta Lamiina 'idi wa-

gahata wasawasa 'oina simiyamiya, ma Lamiina

'ina topaihowao 'oina sipaihowa.

d'4 Ma wete manina si'ita, tauna sanina mani-
iya.

> Geya'abwa wete 'ida guguyou, ma geya
nuwadi sinala ma mayale 'asilaladi, weyahina
Bada Yehoba tauna tuwa 'idi 'asilalaina, ma
siloina hataya.

Yesu 'ina naoma

6 Ta aneloseina 'ithegwaegauwa, 'igwaeya,
“Gwae bewa moisa ma dumwaluna. Bada
Yehoba tauna tuwa yaluyaluwa 'ana to'ebwaya
palopitao 'oidiya, ma 'ina anelose 'thetuneyama
topaihowao 'oidiya 'ihe'ita to'aha nata 'ilatuma.”

7 Ma Yesu 'igwaeya, “Wa'ital Bewa ma
yanaowa, ma taudi gwae hemisa buki bewa 'oina
'adi tohematamatanao siyaliyaya.”

8 Taugu Yoni ginaula bewa mabwaiyadi ya-
hesagohediya ta ya'itediya. Ma ginaula bewa
sigumwala, ma aneloseina 'ahena yabe'u talu-
talubu'iya, tauna ginauledi 'ana tohe'ita 'oiguwa,
ta 'oina ya'etuluha.

9 Coinega tauna 'ihegwaegauwa, 'igwaeya,
“Geya'abwa gide, weyahina taugu topaihowa
tuwa gide 'owa, ma tasidao taudi palopitao, ta

wete taudi buki bewa 'ana tohematamatanao
Ma hesi Yehoba 'iboi namo 'oina 'u'etuluha.”

10 Ma wete 'ihegwaegauwa, 'igwaeya,
“Geya'abwa gwae nugetaedi buki bewa 'alona
'ludahwadahwadi, weyahina tuta deina tuwa.

11 Ma 'oinega taudi togala, tuwa galana 'oidiya
'imiya hataya, ta 'eguma taudi mumugadi
bi'ibi'ina, tuwa bi'i 'oidiya 'imiya hataya, ta
leguma taudi mumugadi bwebwe'adi, mumugadi
'ibwebwe'ana hataya, ma taudi 'asi'asilaladi,
'asilalaina 'oina simiya hataya.”

12 Coinega Yesu 'igwaeya, “Nata yanaowa ma
'ami maisa ya'ewediwa, ma yaheguyai 'oimiya,
gide 'imi paihowa 'adi madou.

13 Weyahina taugu 'ebenugeta ma 'ebemuliya,
nuwana 'ebehegaina ma 'ebelosaloha.”

14 Ta wayaliyaya 'eguma taiyawedi 'omi 'ami
lale'o wadeulidiya, weyahina 'aiweina huwaina
yawasida weyahina wa'ai, ta wete 'asaina 'ana
lahwa'edao 'oidiyega waluhu.

15 Ma hesi 'asa 'atamanina 'adi tomiyanao,
beno 'edewao, ma Tomudulele ma'iyanao, ma
tologwaliyao, ma tolohe'amasao, ma dimwa 'adi
tohemisao, ta wete to'e'abo'abowao.

16 “Taugu Yesu, ta 'igu anelose yahetune
pwaiyawa 'oimiya, ta 'abehega ginaulaedi bewa
'thepwailedi tohekalesiyao 'oimiya. Taugu De-
bida 'ina susu 'aigeda, ma taugu wete tomodaba

'asilalana.” _ _
17 Yaluyaluwa Tabuna ma tohai mewahinena

sigwaeya, “Wanaoma”. Ma taiyawedi 'omi
gwae bewa wahesagoheya, 'omi wete wag-
wae, “Wanaoma.” Ma taudi tani'odi 'iyahala
sinaoma, ma taiyawedi taudi nuwanuwadi, nata
yawasi we'ahina si'ewa, ma sinuma. Geya 'ana
maisamo.

Cebelosaloha _ .
18 Comi buki bewa 'ina gwae hemisa 'ana

tohesagohao bewa 'ami henuwalagu, 'abehega
geya'abwa 'imi gwaeyega waloloheposeyane,
'amuge muyamuyaowedi buki bewa 'alona
'ithepwailediya Yehoba 'iloheposeyane 'oimiya.
19 Ta wete geya'abwa 'aigeda gwae buki bewa
loinega wa'ewa'ewa yahule, 'amuge Yehoba

wete 'ami heguheguyai yawasi 'aiwena 'oinega
'i'ewa yahule, ma wete 'imi 'ebemiya 'asaina
'asi'asilalana 'alona, ta ginaula baibaiwadi
bwebwe'adi buki bewa 'oina 'ihepwailediya,
'oimiyega 'i'ewa yahuledi.

20 Gwae bewa 'ana tohepwaila 'igwaeya,
“Moisal Bewa ma yanaowa.” Gide Bada,
'unaoma, 'owa Yesu.

21Cida Badaina Yesu 'ina 'atemuyamuya ta 'ina
helau baibaiwami 'ana tohemisao 'oimiya.

